
Ўйлаб қарасам, устоз ҳақида 
кўп хотиралар ёзган эканман. Ле-
кин аксарият хотираларим у ки-
шининг шахсияти билан боғлиқ 
экан. Бир жиҳатдан қараганда, бу 
– табиий ҳолат: марказий матбу-
отда бирорта шеърий туркумим 
эълон қилинмасдан аввал Зулфия-
хоним билан танишганман. Бир 
жамоада узоқ вақт бирга ишла-
маган бўлсак-да, кўп бор суҳбат 
қурганмиз. Пойтахтнинг  Чимкент 
кўчасидаги уйларида, ўша Ҳамид 
Олимжондан ёдгор – Композитор-
лар кўчасидаги шинамгина хона-
донларида узоқ-яқиндан келган 
меҳмонлар даврасида гоҳ ёнма-ён, 
гоҳ  юзма-юз ўтирганмиз. Бирга 
китобларини нашрга тайёрлаган-

миз. Устоз бошқарган мушоира-
ларда шоира қизлар қатори шеър  
ўқиганман. Дўрмондаги дала ҳов-
лисида ёз оқшомларида уйининг 
олдидан ўтган йўлаклар бўйлаб 
кўп бора сайр қилганмиз, бир 
шохи девор оша қип-қизил олма-
ларини шу йўлакка тўкиб туради-
ган дарахт остига оромкурсилар 
қўйиб, диллашганмиз. Зулфияхо-
ним ижод кишиси ҳақидаги эсда-
ликлар унинг ёзганларидан айро 
бўлмаслигини истарди. Ҳатто бир 
гал қайсидир юбилейи арафасида 
журналистларимиздан бири суҳ-
бат қилиб, матбуотда чоп эттир-
ганида, ўқиб ранжигандек бўлган 
эди.

САБР-БАРДОШНИНГ 
ОВОЗИ

Яна баҳор келди. Яна радио тўлқинлари, телевизор экран-
ларида “Баҳор келди сени сўроқлаб” шеъри бот-бот ўқил-
моқда. “Новдаларни безаб ғунчалар” ашуласи янграётир. 
Шеър сатрлари, ашула оҳанглари билан кўз ўнгимизда устоз 
Зулфияхонимнинг нурли чеҳраси намоён бўлади. Яна дилда 
хотиралар уйғона бошлайди. 

Қуёшнинг нуридан, тонг нафасидан 
Қўлида бир даста гули бор эди. 
Кўнглим қуш бўлди-ю, чиқди қафасдан, 
Атроф хазон фасли, дил баҳор эди.

Лирик, шеърий сурат! Қуёш нуридан, тонгги шудрингдан гулдаста. Та-
биатнинг бокира лаҳзасидан бир қучоқ шеър гулчамбарини тўқиш, кузда 
баҳор ифорини, баҳор тотини сезмоқ – бу қалб кечинмасидир! Булар шоир 
кўнглини муҳаббатга чулғаган туйғулар. Бундай туйғулар тўсатдан “лирик 
ўзлик”нинг эшигини қоққан, “Юрак зулфин қоқиб, кириб келди Бахт” деб 
тасвирланаётган  тақдир насибасини ҳис этмакдир. Шоира ҳис-туйғулари-
ни жозибали оҳангда қофияга солади, бетакрор манзаралар чизади.

Ўзбекистонга сафарим доирасида икки марта Дўрмонда – Ёзувчи-
лар ижод уйида бўлганман. Бу ер гўзал табиати, майин ҳавоси, тўйимли 
суви билан, сўзнинг том маъносида, ижодкор инсон руҳини эркалайди-
ган мас кан. Дилкаш наволи, хушманзара боғ шоир илҳомига “Менга бир 
шеър ёзсанг-чи”, дея пичирлайди. Бундай жойда шеър ёзмай бўладими?! 
Дўрмон боғи ҳақидаги  шеърларини ўқир экансиз, худди мусиқа 
таралаётгандек бўлади. 

Алмаз УЛВИ,
филология фанлари доктори

ШЕЪР – КЎНГИЛ ТУҒЁНИ
Қўлимдаги ўзбек қизи Зилола Хўжаниёзова қаламига ман-

суб китоб қўлёзмаси (таржимон Раҳмат Бобожон) бетакрор 
табиат манзаралари, шукроналик, ота-онага меҳр, қувонч 
ва кадар туйғулари, болалик ва ёшлик завқи, туннинг зулма-
тию куннинг ёрқин нури билан лиммо-лим; ҳазин қўшиқлар 
– хандон кулги, соғинч азоби, дийдор умиди, мухтасар қилиб 
айтганда, инсон ҳаётини безаб турган барча нақшлар, жим-
жималар  мазкур китобда ўз тажассумини топган.

ÒÈÍÃËÀ, ÁÓËÁÓË 
Булбул сайрар, ирмоқ куйлар, ўйнар ел, 
Ҳамма ёққа нур тўлганга ўхшайди. 
Ширин куйга тўлиб кетди маъсум дил, 
Севги унга ёр бўлганга ўхшайди. 

– Тўхта, булбул, мен куйлайин, жон булбул, 
Сен тинглагин қалбимдаги торимни. 
Баҳор десам, рашк қилмасин чаман гул, 
Юрагимга кириб олган ёримни. 

Мен ёр севдим, ишқ ўради ўйимни, 
Эрка дилнинг тўлқинига қулоқ сол. 
Сен бийронсан, лекин менинг куйимни 
Кўрки бўлган садоқатдан сабоқ ол...

ЗУЛФИЯ, 
Ўзбекистон халқ шоири

Маълумки, 1924 – 1927-йиллар-
да Москвада ташкил этилган ўзбек 
маърифат институти қошидаги дав-
лат драма студиясида Ўзбекистон ва 
Тожикистон миллий театрларининг 
бўлажак актёр ва режиссёрлари Сора 
Эшонтўраева, Маннон Уйғур, Ҳомид 
Маҳмудов, Фатхулло Умаров, Аброр 
Ҳидоятов ва бошқалар таълим олиш-
ган. Ҳ.Маҳмудов бу даврда йирик 
театр арбобларидан саҳна сирлари-
дан сабоқ олиш билан бирга, Сергей 
Есенин поэзиясидан баҳраманд бўл-
ди. Файзулла Хўжаев, Йўлдош Охун-
бобоев каби давлат арбоблари, шоир 
Абдулқосим Лоҳутий билан танишу-
ви унда катта таассурот қолдирди. 
Хуллас, ўқиш даврида театр санъати 

ва унинг йирик намояндалари билан 
яқиндан танишди, шахс ва ижодкор 
сифатида ҳар томонлама шаклланди. 
1927 йили ўқишни муваффақиятли 
тугатган ёш санъаткор ҳамкурслари 
билан Ўзбекистонга қайтиб, ўзбек 
театрида иш бошлайди. Ўзбек дра-
матик театри таркибида дастлаб Са-
марқандда, кейин Тошкентда фаоли-
ят кўрсатади. 1927 – 1929-йилларда 
Ҳ.Маҳмудов режиссёр, бадиий раҳ-
бар, театр маъмури бўлиб ишлади, 
спектаклларда актёр сифатида бир 
қатор ролларни ижро этди. Маннон 
Уйғур Ғулом Зафарий пьесаси асо-
сида қўйган “Ҳалима” спектаклида 
режиссёр ассистенти сифа-
тида фаолият кўрсатди. 

ÇÀÌÎÍ ÔÀÐÇÀÍÄÈ

Сўнгги йилларда Ўзбекистоннинг қардош халқлар, 
жумладан, Тожикистон билан турли соҳалардаги ҳам-
корлик алоқалари мустаҳкамланиб бормоқда. Мадани-
ят ва санъат, хусусан, театр соҳасидаги ҳамкорлик бу 
борада етакчи йўналишлардан бири, десак муболаға 
бўлмайди. Зеро, бу ҳамкорлик ришталарининг бир учи олис ва бой та-
рихимизга бориб тақалади. Биз қуйида икки халқнинг театр санъати 
ривожида муҳим из қолдирган, тожик профессионал театрининг асос-
чиси Ҳомид Маҳмудовнинг ўзбек ва тожик халқлари ўртасида дўст-
лик, ўзаро ҳамкорлик ришталарининг боғланиши ҳамда мустаҳкам-
ланишига қўшган ҳиссаси ҳақида тўхталишни лозим топдик. 

Мамлакатимиз Президенти 
Шавкат Мирзиёев ҳудудларнинг 
ижтимоий-иқтисодий ривожи би-
лан танишиш мақсадида Жиззах 
вилоятига ташрифи чоғида Пахта-
кор туманидаги “Пахтакор элита 
уруғчилиги” фермер хўжалигида 
бўлди. Давлат раҳбари ўтган йили 
октябрда Сирдарё вилоятида бўл-
ганида дала четларидаги ерлардан 
самарали фойдаланиш, фермер ва 
ишчиларга қулайлик яратиш учун 
дала уйлари қуриш зарурлигини 
айтган эди. Ўшанда таъкидлан-

ганидек, “Пахтакор элита уруғ-
чилиги”  фермер хўжалигининг 
далалари четига тут, узум, полиз 
ва дуккакли маҳсулотлар экилган, 
асалари уялари қўйилган. Қатор 
экилган тераклар бўлғуси иморат-
лардан сўзлаётгандек, кўкка бўй 
чўзган. Енгил конструкциялардан 
қурилган дала уйида барча қулай-
ликлар мавжуд. Уй томида қуёш 
панеллари ўрнатилган.  Президен-
тимиз дала уйини кўздан кечириб, 
фермер оиласи билан суҳ-
батлашди.

Муносабат

Давр шиддатига монанд илм-фан ва техника ривожи 
ижтимоий- иқтисодий ҳаётнинг барча жабҳаларида қисқа фур-
сатларда намоён бўлмоқда. Замонавий қулайликлар ва янгилик-
лар соат сайин кундалик ҳаётимизга кириб келмоқда.

МИЛЛАТНИ ЗИЁЛИ 
ОНАЛАР ТАРБИЯЛАЙДИ

Кўҳна Миср халқи билан туркий халқлар ўртасида азалдан дўс-
тона алоқалар бўлган. Бу борада адабий алоқалар алоҳида аҳамият 
касб этади. Мисрлик кўплаб ёзувчилар туркий халқларнинг тарихи 
ва бугуни билан қизиққан, уларни бадиий асарларида акс эттирган. 
Жўржи Зайдоннинг  “Фарғона келини” романи, Абдураҳмон ал-Ҳа-
мисийнинг “Тошкент” шеъри, Жамол ал-Ғитонийнинг “Муҳаббат 
ва шавқ номаси” романи, “Мўғул” ҳикояси сингари асарларда Мар-
казий Осиё халқлари тарихи ҳақида ҳикоя қилинади. 

Мисрнинг машҳур ёзувчиларидан бири Жамол ал-Ғитоний (1945–
2015)  тарихий мавзуларда қалам тебратган. Адибнинг Марказий Осиё 
халқларига доир роман ва ҳикояларида тарихий мавзуга мурожаат қил-
ган. У ўтмишни ҳозирги кун билан боғлайди, бугунги муаммолар саба-
бини ўтмишдан топишга ҳаракат қилади. Ёзувчининг йигирмага яқин ҳи-
кояси, жумладан, “Мўғул”  ҳикояси Марказий Осиё халқлари тарихига, 
хусусан, мўғуллар босқини оқибатларига тасвирига бағишланган. Миср-
лик мазкур ҳикоясида Чингизхоннинг Хоразмшоҳлар мамлакати, дарвоза 
шаҳар бўлган Ўтрорнинг қамал қилиниши ва, ниҳоят, шаҳарнинг бутун-
лай вайрон бўлиши тасвирланган. 

Ҳикоя бош қаҳрамони Исмоил исмли ёш йигит.  Ёзувчи тарихий 
воқеа ларни, Ўтрор қамалини мана шу қаҳрамон бошидан кечир-
ган воқеалари асносида акс эттирган. 

ЎЗБЕКИСТОН МИСРЛИК 
ЁЗУВЧИ НИГОҲИДА

Адабий дўстлик – абадий дўстлик

ÁÓÕÎÐÎÄÀ ÓÌÈÄ ÃÓËËÀÄÈ
Илк манзил — 

табаррук зиёратгоҳ

Халқимизда савобли амаллар, хайрли 
саъй-ҳаракатлар аввалида табаррук дар-
гоҳларни зиёрат қилиш, ўтганлар руҳини 
ёд этиш, уларга эҳтиром кўрсатиш эзгу 
анъанага айланган.  

Президент ташрифи, анъанага муво-
фиқ, Баҳоуддин Нақшбанд мақбараси-
ни зиёрат қилишдан бошланди.Бу ерда 
Қуръон тиловат қилиниб, Яратгандан юр-
тимизга тинчлик-фаровонлик тилаб дуо 
ўқилди.

– Ҳамма жойларга бориб, соҳаларга 
туртки бериб, муаммоларни ҳал этиб, халқ-
ни рози қилишга ҳаракат қиляпмиз, – деди 
давлатимиз раҳбари. – Бугун Бухорога ҳам 
янги марраларни белгилаш, одамларнинг 
бирини икки қилиш учун келдик. Ҳамма 
хайрли ишларимизда Аллоҳнинг ўзи ма-
дадкор бўлсин.

Мажмуада олимлар иштирокида кеч-
ган суҳбат асносида бухоролик алломалар, 
хусусан, Етти пир зиёратгоҳларини обод 
қилиш, улар таълимотини кенг тарғиб этиш 
бўйича амалга оширилган ишлар сарҳисоб 
қилиниб, бу борадаги навбатдаги вазифа-
лар белгиланди. Айниқса, диний таълимни 
ривожлантириш, жаҳолатга қарши маъри-
фат билан курашиш зарурлиги таъкидлан-
ди.

– Охирги йилларда ҳамма соҳалар қа-
тори дин бўйича ҳам очиқлик, эркинлик бе-
рилди, бир неча илмий марказлар ташкил 
этдик. Лекин булардан халқимизга нима 
манфаат бўляпти? Манфаат шундай бўли-
ши керакки, бу салоҳиятни жамиятга етка-
зиш керак. Бухорий, Мотуридий, Марғи-
ноний каби буюк боболаримиз меросига 
таянган ҳолда жаҳолатга қарши маърифат 
билан курашиш зарур. Бунинг учун диний 
таълимни амалиёт билан боғлаш, илмий 
марказларимизни дунёда етакчиларга ай-

лантириш керак, – деди давлатимиз раҳ-
бари.

“Работиқалмоқ” — 
Янги Ўзбекистон маҳалласи

Ўтган асрнинг сўнгги чорагида “Мада-
ният” жамоа хўжалигининг номи нафақат 
мамлакат, балки қўшни республикаларда 
ҳам анча машҳур эди. Пиллачилик, пах-
тачилик, паррандачилик, сабзавот-полиз 
маҳсулотлари етиштириш каби қатор 
соҳаларда мазкур хўжалик забт этган 
марралар ўз даврида кўплаб хўжалик-
ларга намуна қилиб кўрсатилгани ҳам 
кўпчиликка маълум. Бироқ сўнгги ўн 
йилликларда жамоа хўжаликларининг 
тугатилгани, фермерлик ҳаракатини 
маълум ўзанга тушириш қийин кечгани 
оқибатида “Маданият”нинг қиёфасига 
жиддий путур етди. Жумладан, хўжалик 
маркази ҳисобланган “Работиқалмоқ” 

маҳалла фуқаролар йиғини ҳудудида ҳам 
қатор соҳаларда нисбатан паст кўрсат-
кичлар қайд этилди, аҳоли турмуш шаро-
ити қийинлашиб, муаммолар гирдобида 
қолди. 

Сўнгги икки йилда амалга оширилган 
ислоҳотлар, айниқса, ҳудудлар инфра-
тузилмасини яхшилаш, ижтимоий объ-
ектлар фаолиятини замон талабларига 
мослаштириш, аҳолига муносиб турмуш 
шароитларини яратиш билан боғлиқ ишлар 
работиқалмоқликлар ҳаётини ҳам тубдан 
ўзгартириб юборди.      

10 минг нафарга яқин аҳоли яшайди-
ган мазкур ҳудуддаги маҳалла фуқаролар 
йиғини биноси “Янги Ўзбекистон”нинг 
“Янги маҳалла”си сифатида қайта таъ-
мирланди. Маҳалла биносида ҳудуднинг 
ўзига хос анъана ва қадриятлари, турмуш 
тарзини ўрганиш, тарғиб этиш ва келгуси 
авлодларга етказиш мақсадида Ўзбекис-
тон тарихида биринчи маротаба нодавлат 
музей ташкил этилди. Шунингдек, ота-о-
наларнинг талаб ва истакларига биноан, бу 
ерда халқаро талабларга мос жиҳозланган 
шахмат тўгараги хонаси ва мингдан зиёд 
китоб фондига эга мўъжаз кутубхона таш-
кил этилди.

Президент Шавкат Мирзиёев маҳаллалар ҳаёти ва саноат корхоналари фаолияти билан тани-
шиш, янги лойиҳаларни ишга тушириш ҳамда ҳудудларни ривожлантиришнинг муҳим масала-
ларини муҳокама қилиш мақсадида Бухоро вилоятида бўлиб қайтди.

2

Адабий жараён

Жавлонбек Собиров раҳбарлик қилаёт-
ган “Полвонобод” фермер хўжалиги унга ота-
мерос. Отаси Эркин Собиров зоотехник эди. 
Чорва фермаси 1993 йилда ташкил этилган. 
Дастлаб еттита соғин сигир ва иккита бўр-
доқи новвос боқилган. 

Эркин Собировнинг суяги меҳнатда қот-
ган. Болаларини ҳам меҳнатсевар қилиб 
ўстирди. У Гурландаги “Гулистон” совхозига 
директорлик қилган чоғлари,  аксарият ҳам-
касбларидан фарқли ўлароқ, фарзандлари-
ни талтайтириб қўймади. Рафиқаси Роҳатой 
ҳам, ўғил-қизлари ҳам бошқалар қатори 
далага чиқиб, ўзларига бириктирилган ерни 
гулдай қилиб қўйишарди. Меҳнатсеварлик 
ўз самарасини берди. Катта ўғил Комилжон 
давлат ташкилотида масъул вазифада. Ўр-
танчи ўғил Жалолиддин – фермер. Жавлон-
бек 2003 йилда Москвадаги Плеханов номи-
даги институтга кириб, кейинчалик ўқишни 
институтнинг Тошкент филиалига кўчирди ва 
муваффақиятли ўқиди. 

Жавлонбекда тадбиркорлик хусусиятлари 
талабалигиданоқ шакл ланган. У дастлаб фер-

мани кенгайтириб, икки қисмга ажратди. Бир 
қисмда соғин сигирлар, иккинчисида бўрдоқи 
моллар. Кредитсиз соҳани ривожлантириб 
бўлмасди. “Халқ банки” кредити ҳисобига  
2020 йилда хориждан 300 бош зотдор қора-
мол келтирилди. Улар орасида Украина ва 
Латвиядан келтирилган “Қизил чўл”, “Смен-
таль”, “Ангус” навли зотдор моллар бор эди. 

Айни пайтда фермада жами 500 бош қо-
рамол мавжуд, уларнинг тенг ярми бўрдоқи. 
Соғин сигирлар фермаси акаси Жалолид-
диннинг ихтиёрида. Ойига 25 тонна сут, 6 
тонна гўшт етиштирилмоқда. Гўшт савдо яр-
маркасида аҳолига бозорга нисбатан арзон 
нархларда сотилмоқда. 

Чорвани ем-хашаксиз тасаввур қилиб 
бўлмайди. Жалолиддин ва Жавлонбек бунга 
алоҳида эътибор қаратиб, экин майдонини 
35 гектардан 200 гектарга етказишди. Силос 
учун маккажўхори, беда, буғдой, рўзғор учун 
шоли экилмоқда. Бундан ташқари, ем ҳам 
заҳира қилинади. 

Ишчиларга етарли иш шароити яратилган, 
молларга ем тарқатиш механизми йўлга қўйил-

ган. Ферманинг иккита “МТЗ”, битта “Орион” 
трактори, битта комбайни, жами йигирмата 
техникаси бор. Даромад кўпайиши билан иш-
чиларнинг маоши оширилади. Ферма ишчи-
ларининг айни пайтдаги ўртача ойлик маоши 
3 – 5 миллион сўмни ташкил этмоқда. Бундан 
ташқари, ишчиларга ферма ҳисобидан буғдой, 
гуруч, гўшт маҳсулотлари берилади. Маҳалла-
даги кам таъминланган, эҳтиёжманд оилалар 
ҳам моддий жиҳатдан қўллаб-қувватланади. 

Давлатимиз раҳбарининг мева-чева, саб-
завот, полиз экинлари майдонларини кенгай-
тириш, иссиқхоналар ташкил этиб, чет элга 
сотиш орқали валюта маблағларини кўпай-
тириш ташаббуси тадбиркорлар томонидан 
кенг қўллаб-қувватланмоқда. Бу чақириққа 
жавобан Жавлонбек Собиров икки гектар 
майдонда иссиқхона бунёд этди. Помидор, 
бодринг етиштириб, ички бозорга чиқаряпти, 
хорижга сотаяпти. Иссиқхонада етиштирил-
ган помидор 2021 йилда Россияга сотилди 
ва 50 минг доллар даромад қилинди.

– Иссиқхона сердаромад соҳага айлани-
ши учун етиштирилган маҳсулотни экспорт 

қилиш муҳим, – дей ди Жавлонбек. – Олдин-
ги йиллари маҳсулотни Россияга сотганимиз 
учун яхшигина даромад олган эдик. Бу йил 
маълум сабаб ларга кўра, иш тўхтаб қолди. 
Чорва фермасидан келадиган даромад ҳи-
собига зарарни қоплаяпмиз. Ички бозорда 
иссиқхона маҳсулотлари нисбатан арзон 
нархларда сотилаётгани сабаб, таннархни 
қоп лаш мушкул бўлмоқда. Барибир, бўш 
келмаймиз, бир иш бошладикми, албатта, 
ривож лантирамиз. Туркиялик икки зироатшу-
нос иссиқхонамизда иш олиб боряпти. Ишчи-
ларимиз хориж тажрибасини ўрганмоқда.

Жавлонбекнинг ўзига бўлган ишончи, 
тинмай ўқиб-ўрганиши ибратли. У илғор 
тажрибаларни эринмай ўрганади, керакли 
адабиётларни қидириб топади, қўлида доим 
китоб кўрасиз. Қийинчилик ларга қарамай, 
оилавий тадбиркорликни ривожлантираёт-
ган, эл-юрт дастурхонини тўкин қилаётган 
бу йигитнинг манглайидан тонг ўпгани рост 
бўлсин.

Бобохон МУҲАММАД ШАРИФ

МАНГЛАЙИДАН ТОНГ ЎПГАН ЙИГИТ

Маълумки, илм-фан, техни-
канинг энг сўнгги ютуқларидан 
фойдаланган ҳолда фермерлар 
учун қулайликлар яратиш, хўжа-
лик ерларида замонавий  дала уй-
ларини барпо этиш нафақат XXI 
аср деҳқонининг бугунги қиёфаси, 
балки аграр соҳадаги ислоҳотлар 
кўлами ҳақида ҳам тасаввур бера-
ди. Яқин ўтмишга назар ташласак, 
дала шийпонлари мавсумий эди. 
Бугунги дала уйларида эса фермер 
йил – ўн икки ой яшаши мумкин. 
Деҳқоннинг доим оиласи бағрида, 
даласида бўлиши ерга муносабат-
нинг фаоллашувига, меҳнат унум-
дорлигининг ошишига, кўпроқ 
фойда олишга замин яратади.  Кел-
гусида барча фермер хўжаликла-
рида шундай енгил конструкцияли 
дала уйлари қурилади. 

Давлат раҳбари қишлоқ хў-
жалиги соҳаси мутасаддилари ва 
пахта-тўқимачилик кластерла-
ри раҳбарлари билан мулоқотда 
ҳосилдорликни ошириш, аҳоли 
банд лигини таъминлаш бўйи-
ча кўрсатмалар берди. Дарвоқе, 
банд лик борасида Жиззах вило-
ятининг Шароф Рашидов тумани 
Равот қишлоқ фуқаролар йиғи-
нида  талай ишлар амалга оши-
рилган. 2021 йилда шу қишлоқда 
яшовчи, “Ёшлар дафтари”га кир-
ган  80 нафар ишсиз йигит, қизга  
бир гектардан ер ажратилиб, да-
лаларга электр симлари тортилди. 
Артезиан қудуқлари кавланиб, 
ёшлар  уруғ, ўғит, ҳатто кетмону 
белкурак билан таъминланди.  

– Туман ҳокими бош бўлиб, 
серҳосил ҳудуддан ер ажратиб, 
сув чиқариб берди, – дейди  ёш 
деҳқон Илҳом Абдураҳмонов. 
– Белни маҳкам боғлаб, плёнка 
остига тарвуз экдик.  Парвариш 
қилдик,  меъёрида ўғит, сув бер-
дик. Даромад яхши бўлди. Рўзғор 
обод бўлгач, “Ёшлар дафтари” 
рўйхатидан чиқдим. Ёш деҳқон 
Ҳусниддин Тошбеков ҳам ука-
лари билан 2 гектар ерга тарвуз 
экканди. Илк  ҳосилдан 50 милли-
он  сўм даромад олди. Ўшангача 
ишсиз юрган  Жасур Саидвалиев 
эса 22 тонна тарвузни хорижга 
экспорт қилди. Ҳа, атиги икки 
йил олдин ишсиз юрган йигитлар 
бугун имкониятлардан унумли 
фойдаланиб, нафақат ўз оилала-
рининг,  элнинг ҳам  фаровонли-
гига муносиб ҳисса қўшмоқдалар.

Ташриф давомида фермер-
ларнинг манфаатдорлигини таъ-
минлаш, маҳаллаларнинг “ўсиш 
нуқталари”ни янада қўллаб-қув-
ватлаш бўйича тегишли кўр-
сатмалар берилди. Маълумки, 
бугунги давр агроиқтисодиёти 
кластерлаштиришни тақозо қил-
моқда. Авваллари пахтакорлар то-
монидан етиштирилган пахта тола 
кўринишида хорижга сотилгани 
сабаб, меҳнатга нисбатан фойда 
жуда кам эди. Миллион тонналаб 
пахта етиштирган ўзбек деҳқони 
синтетик толали нейлон кўйлак лар 
кийиб, жазирамада тинмай меҳнат 
қилгани боис соғлигидан айрилга-
ни ҳам сир эмас. Кластерлашти-
риш ана шундай ноҳақлик ларга 
барҳам беришнинг имкониятидир. 
Кластер пахтани ўзи етиштира-
ди, пахта толасидан ип йигириш, 
ундан мато тўқиш, бўяш ва тайёр 
кийим-кечак маҳсулотлари ишлаб 
чиқаришни йўлга қўяди. Аҳолини 
саломатлигимиз учун муҳим та-
биий тоза кийим-кечак маҳсулот-
лари билан таъминлаш  ҳам пахта 
кластер лари зиммасида.

Жамоатчилик вакиллари билан 
учрашувда Президент мактаб гача 
ва мактаб таълими масалаларига  
ҳам алоҳида тўхталди. Биламизки, 
2022 – 2023 ўқув йилидан бошлаб 
мамлакатимизнинг барча вилоят-
лари ва Қорақалпоғис тон Респуб-
ликасида Президент мактаб лари 
ташкил қилинди. Шунинг дек, 
Жиззах вилоятининг ҳар бир ту-
манида ихтисослаштирилган мак-
таб-интернатлари бун ёд этилди. 
Улардаги ҳар бир синф да 15-20 

нафардан ўқувчи таълим олади. 
Ўқиш чет эл таълим тизими андо-
залари асосида ўзбек ва хорижий 
тилларда олиб борилади.  Бундан 
ташқари, давлат-хусусий шерик-
лик ва хусусий мактаб лар фаолияти 
йўлга қўйилмоқда. 

Учрашувда мамлакатимизда 
хотин-қизларнинг олий таълимга 
қамрови, айнан магистратура 
йўналишида уларни текин ўқитиш 
– миллатни тарбиялаш йўлидаги 
муҳим восита эканлиги алоҳида 
қайд этилди. Президент таъбири 
билан айтганда, “Онани ўқитсак, 
она миллат боласини ўқитади”. 
Давлат раҳбари бежиз олий ўқув 
юртларида таълим ўринларини 
кўпайтириш масалаларига эъти-
бор қаратмади. Бундан беш-олти 
йил олдин республикамизда 30 дан 
ортиқ олий таълим муассасалари 
мавжуд эди. Бугунги кунда улар 
сони 110 тадан ошди, ҳудудлардаги 
филиаллари сони эса 20 тага етди. 
Биргина Жиззах вилоятида 2021 – 
2022 ўқув йилида олий ўқув юртла-
ри сони 3 тадан 5 тага етди. Вило-
ятда ёшларни олий таълим билан 
қамраб олиш 2021 – 2022 ўқув йил-
да 31 фоизни ташкил этган бўлса, 
2022 – 2023 ўқув йилида 38, 7 фо-
изни ташкил қилди.

Олий ўқув юртлари учун янги 
бинолар барпо этилмоқда, уларнинг 
илмий лабораториялари жаҳон ан-
дозалари асосида жиҳозланмоқда. 
Таълим жараёнида хорижлик олим-
лар билан ҳамкорлик қилиш кўзда 
тутилган. Бунинг учун ҳар бир олий 
ўқув юрти ишлаб чиқариш билан, 
тармоқ илмий-тадқиқот муассаса-
лари, конс трукторлик бюролари, 
тажриба ва инновацион марказлар 
билан боғланиши, ҳамкорлик қили-
ши лозим.

Давлат раҳбари ташриф даво-
мида Жиззах шаҳридаги Қозон фе-
дерал университетида бўлди. Пре-
зидент қарорига мувофиқ ташкил 
этилган мазкур олийгоҳда бугунги 
кунда 325 нафар талаба таълим 
олмоқда. Даволаш иши, стомато-
логия, тиббиёт биокимёси, журна-
листика, иқтисодиёт, геология, тил-
шунослик, дастурий муҳандислик, 
ахборот тизимлари ва технология-
лари ҳамда технологик жараёнлар, 
ишлаб чиқаришни автоматлашти-
риш каби ўн бир йўналишда мута-
хассислар тайёрланади.

Маълумки, мамлакатимиз 
аҳолиси йилига 800000 нафар-
га кўпаймоқда. Бу эса ўз-ўзидан 
энергетика таъминотига бўлган 
эҳтиёжнинг ошишига олиб кела-
ди. Сир эмас, бу йилги аномал со-
вуқ барчамизни шошириб қўйди. 
Газ, электр тақчиллиги бу борада 
тезкор чора-тадбирлар қўллаш ло-
зимлигини кўрсатди. Давлат раҳ-
бари фаоллар билан ўтказилган 
йиғилишда энергетика таъмино-
тини яхшилаш масаласига эъти-
бор қаратиб, Жиззахда камида 2 
минг мегаватт қайта тикланувчи 
энергия манбалари учун салоҳи-
ят борлигини қайд этди. Бундан 
фойдаланиб, 270 мегаватт қуёш 
энергияси қувватлари ишга туши-
рилиши ва вилоятдаги танқислик 
қопланиши, 71 миллион куб метр 
газ тежалиши айтилди.

Ҳукумат идоралари тадбир-
корларнинг муқобил энергетика 
лойиҳаларини амалга ошириш 
борасидаги ташаббусларини қўл-
лаб-қувватлашга алоҳида эъти-
бор қаратади. Тадбиркорларнинг 
ўз эҳтиёжлари учун 5, 10, 15 
мегаватт ли қуёш станциялари қу-
риш ташаб бус лари қўллаб-қув-
ватланади. Бу борада Жиззах 
вилоят ҳокимлиги томонидан 
назорат-таҳлил фаолияти амалга 
оширилади. Бир сўз билан айтган-
да, соат сайин юз бераётган ўзга-
ришлар кундалик ҳаётимиздаги 
мавжуд муаммоларга барҳам бе-
ришга ҳам хизмат қилади. Муҳи-
ми, аҳолининг турмуш фаровон-
лиги таъминланади.

Меҳрибон АБДУРАҲМОНОВА,
Ўзбекистон Ёзувчилар уюшмаси 
Жиззах вилояти бўлими раҳбари

Бошланиши 1- саҳифада

МИЛЛАТНИ ЗИЁЛИ 
ОНАЛАР ТАРБИЯЛАЙДИ

БУХОРОДА УМИД ГУЛЛАДИ

Бошланиши 1- саҳифада

Маҳаллани жиноятчиликдан холи ҳудудга 
айлантириш мақсадида 40 та замонавий ви-
деокузатув мосламаси ўрнатилди. 50 ўринли 
хусусий боғча фаолият бошлади. Ёшлар ва аёл-
лар бандлигини таъминлаш мақсадида, янги 
иш шакллари ва услубларидан фойдаланган 
ҳолда, тикувчилик кооперацияси ташкил этил-
ди. Эътиборлиси, “Ёшлар дафтари” ва “Аёллар 
дафтари”даги 20 нафар ишсизга бепул тикув-
чилик машинаси ажратилиб, улар кооперация 
аъзолигига қабул қилинди. Жорий йилнинг 
1-чорагида кооперацияда қўшимча яна 30 та 
иш ўрни яратилиши режалаштирилган.

Ҳудудда 6,2 гектар майдонни эгаллаган 
кичик саноат зонаси ташкил этилди. Бунинг 
учун 26,2 миллиард сўм маблағ сарфланди. Бу 
ерда ишга тушган 9 та лойиҳа асосида 188 та 
иш ўрни яратилди. Бу каби  хайрли тадбирлар 
туфайли ҳудуддаги 600 нафарга яқин ишсиз 
фуқаронинг бандлиги таъминланди. “Рабо-
тиқалмоқ” ишсизликдан холи ҳудудга айланди. 

Маҳалла марказида тадбиркорлар то-
монидан ишлаб чиқарилаётган маҳсулот ва 
кўрсатилаётган хизматларни тарғиб қилувчи  
“Тадбиркорлар хиёбони” барпо этилгани ҳам 
айни муддао бўлди. Бу хиёбондан “Кўргазма 
маркази”, “Тадбиркорларга хизмат кўрсатиш 

маркази”,  “Тадбиркорлар академияси” жой 
олган. Шунингдек, нуронийлар ва ёшлар 
маънавий ҳордиқ чиқариши учун “Нуро-
нийлар маскани”, “Тематик хиёбонча”лар, 
“BooкCafe” ва ҳаммом фаолият юритмоқда.

Т
ашриф давомида Президентимиз 
мазкур муассасалар фаолияти би-
лан танишиб, ўз таклиф ва тавсия-

ларини берди. Айниқса, кооперация шаклида 
иш бошлаган тикувчилик корхонаси фаолия-
тини янада ривожлантириш, бошқа ҳудудлар-
да ҳам шундай мажмуалар барпо этиш зарур-
лигини таъкидлади.  

– Маҳалладаги ўзгаришларни, сизнинг 
ишли бўлганингизни кўриб, хурсанд бўлдим, – 
деди давлатимиз раҳбари янги корхонада иш 
бошлаган хотин-қизлар билан мулоқот асносида. 
– Булар – халқ ичига кириб, халқ билан бирга қи-
лаётган саъй-ҳаракатларимизнинг кичик бир на-
тижаси. Агар ҳокимлик ва ташкилотлар шароит 
яратиб беролса, ҳар бир оила ўзини эплаб кетол-
са, мақсадимга эришган бўламан. Шунда катта 
оиламиз – давлатимиз ҳам мус таҳкам бўлади. 

Дарҳақиқат, ўзгаришлар фақат маъмурий 
бино-иншоотларда эмас, ҳар бир кўчада, ҳар 
бир оилада бўй кўрсатиши керак. Ислоҳотлар 
хонадонларга, ҳар бир оила аъзоси онгу шу-
ури га кириб бориши зарур. Бу – бугунги кун-
нинг энг муҳим талаби. Қувонарлиси, маҳалла 
аҳли ўзгаришларга, тобора илдамлаб, чуқур-
лашиб бораётган ислоҳотларга бефарқ эмас. 
Маҳалла кутубхонаси ва музейи, “Тадбиркор-
лар хиёбони” ва бошқа кўнгилочар мажмуа-
лар аҳоли гавжум масканларга айланаётгани, 
34 та хонадонда қуёш панеллари ўрнатиш 
ишларини бош лангани, йил якунига қадар 200 
та хонадонда шундай ускуналар ўрнатилиши 
белгилангани бунинг яққол далилидир. 

Кластер — деҳқоннинг 
қаноти

Кейинги йилларда вилоятда иқтисодиёт-

нинг бошқа тармоқлари қаторида қишлоқ хў-
жалиги ҳам жадал ривожланиб бормоқда. Бу 
– Президентимиз раҳбарлигида соҳада амалга 
оширилаётган туб ислоҳотлар, пировардида 
меҳнат аҳлининг манфаатдорлиги билан уйғун-
лашган янгича ёндашувлар ва кластер тизими-
нинг жорий этилгани билан боғлиқ, албатта. 

Бугунги кунда вилоятда 11 та пахта-тўқима-
чилик кластерлари бўлиб, ўтган 2022 йилда улар 
томонидан салкам 99 минг гектар ерда 358 минг 
тоннадан ортиқ пахта етиштирилди. Аҳолига 600 
миллиард сўмдан зиёд маблағ терим пуллари 
сифатида тарқатилди. 2 триллион 36 миллиард 
сўмлик 36 та истиқболли лойиҳа амалга оши-
рилди. 3600 та янги иш ўрни яратилди. 

Суҳбатда Президент уларга катта ишонч 
билдирди. “Кластерлар бой бўлсин, фақат 
ҳаёт билан бирга. Халқ билан бирга”, деди 
давлат раҳбари янги мулкдорларни ижтимо-
ий соҳада фаол бўлишга ундар экан. 

Қувонарлиси, вилоятдаги кластерлар 
Президент ишончини оқламоқда: улар янги 
қувватларни ишга тушириш орқали ўз мо-
лиявий имкониятларини ошириш, деҳқон ва 
фермер хўжаликларини қўллаб-қувватлаш 
билан бирга, аҳолини даромадли қилишда 
ҳам давлатнинг яқин кўмакчисига айлана-
ётир. Вилоят кластерларининг доимий иш 
ўринларидан ташқари, пилла етиштириш, 

пахта-йиғим терими каби мавсумий ишларга 
жалб қилиш, шунингдек, пахта ва ғалладан 
қисқарган ер майдонларини деҳқон хўжалиги 
фаолиятини йўлга қўйиш учун бериш орқали 
яратилган иш ўринлари 100000 нафардан 
зиёд аҳоли дастурхони тўкинлигини таъмин-
лаётгани бунинг ёрқин далилидир.     

– Беш йилдирки, мамлакатимизда йўл-
га қўйилган янги тизим – кластерлар билан 
ҳамкорликда ишлаяпмиз, – дейди Пешкў 
туманидаги “Малишояк” кўп тармоқли фер-
мер хўжалигини 25 йилдан буён бошқариб 
келаётган Санам Жумаева. – Ўтган йили 44 
гектар майдонда пахта етиштириб, ҳосилдор-
ликни гектар бошига  44 центнерга етказишга 
эришдик. Олинган 2 миллиард сўм даромад 
хўжалик моддий-техник базасини мустаҳкам-
лаш, ерларни лазер усулида текислаш, кон-
турларни кенгайтириш, ишчи-ходимларнинг 
моддий имкониятларини ошириш, хўжали-
гимиз ҳузурида фаолият кўрсатаётган 100 
ўринли хусусий мактабгача таълим ташкилоти 
харажатларини қоплашга йўналтирилди. Аҳо-
ли бандлигини таъминлашда фермер хўжа-
лиги тасарруфидаги 7 гектар ерни 43 нафар 
фуқаронинг ҳар бирига 15 сотихдан тақсимлаб 
берганимиз, бу майдонларда саб завот, полиз 
маҳсулотлари етиштиришни йўлга қўйганимиз 
ҳам катта мадад бўлди. Бу жараёнда клас тер 
раҳбарияти кўрсатаётган амалий ёрдам миқё-
сини сўз билан ифодалаш қийин. Мухтасар 
қилиб айтадиган бўлсам, бир пайтлардаги 
сарсонгарчилик ларимиз ортда қолди. 

Электр энергияси 
таъминотида қўшимча 

манба
Бугунги кунда электр энергияси таъмино-

ти масаласи дунёдаги барча мамлакатларнинг 
муштарак муаммосига айланиб бормоқда. Бу 
эса, ўз навбатида, қўшимча қувватларни ишга 

тушириш, муқобил энергия манбаларидан 
фойдаланишни заруратга айлантиряпти.   

Жумладан, мамлакатимизда ҳам иқтисо-
диёт ривожланиб, корхоналар кўпайиши на-
тижасида энергия ресурсларига талаб ошиб 
бормоқда. Шу боис барча ҳудудларда бундай 
қувватларни ошириш чоралари кўрилмоқда.

Ташриф давомида Бухоро туманида ўт-
ган йили “Aksa Enerji Bukhara” масъулияти 
чекланган жамияти томонидан 150 миллион 
долларлик тўғридан-тўғри инвестиция эва-
зига барпо этилган, 150 киши меҳнат қила-
ётган иссиқлик электр станцияси давлатимиз 
раҳбари эътиборида бўлди. 

Йилига 2 миллиард 200 миллион киловатт 
соатгача электр энергияси ишлаб чиқариш, 
вилоятнинг 60 фоиз истеъмолини таъминлаш 
имкони ни берадиган мазкур корхона 2023 йил-
да Бухорода электр истеъмоли бўйича кутилаёт-
ган 150 миллион киловатт соат тақчиллик ўрни-
ни ҳам қоплаши кўзда тутилган. 

Дарҳақиқат, ривожланган техника ва тех-
нологиялар асрида, энг муҳими, бу воситалар 
ҳар бир хонадонга кириб борган ва одамлар 
муносиб турмуш шароитларига мослашаётган 
бир вазиятда энергия тақчиллиги кузатилиши 
ислоҳотлар самарасига таъсир кўрсатиши таби-
ий. Шу боис давлатимиз раҳбари аҳоли ва иқти-
содиёт тармоқларини электр энергияси билан 

барқарор таъминлаш, энергиядан фойдала-
ниш самарадорлигини ошириш ва тармоқлар-
да йўқотишларни камайтириш, соҳага юқори 
технологияларни жалб қилиш  билан бирга, 
мазкур корхона қувватига суяниб қолмасдан, 
муқобил энергия воситаларидан фойдаланиш, 
жумладан, йирик қувватли корхоналар, ижти-
моий объектлар ва аҳоли хонадонларига қуёш 
панелларини ўрнатиш орқали энергия сарфини 
камайтириш ва тежаш юзасидан муҳим топ-
шириқлар берди. Айниқса, аҳолига бу борада 
кўмак бериш зарурлигини таъкидлади. 

Шофирконга маърифат 
қайтди!

Шофиркон тумани нафақат вилоят, 
балки мамлакатда ҳам илм-фан, санъат ва 
маданият ривожланган ҳудуд сифатида ном 
қозонган. Бироқ ноқулай географик жойла-
шуви, саноат корхоналари мавжуд эмаслиги 
туманни аграр ҳудудга айлантириб қўйган 
эди. Сўнгги ўн йилликларда бу муаммолар 
янада чуқурлашди. Ишсизлик даражаси, жи-
ноят ва ҳуқуқбузарлик лар сони ортиб, ҳатто 
бир муддат туман “қизил ҳудуд”лар рўйхати-
да ҳам қайд этиб келинди. Бу эса бой тари-
хи, маърифати, илмий-маънавий салоҳияти 
билан бошқаларга ибрат бўлгулик туманга 
ярашмайдиган ҳолат эди. 

Қувонарлиси, сўнгги йилларда ҳаётга 
татбиқ этилган ислоҳотлар Шофирконни ҳам 
четлаб ўтмади. “Обод марказ”, “Обод маҳал-
ла” ва “Обод қишлоқ” давлат дастурлари, 
тадбиркорликка кенг йўл очилиши, кластер-
лар фаолиятининг йўлга қўйилиши туфайли 
ҳудуд қиёфаси бутунлай ўзгарди. 

Етти пир силсиласидаги иккинчи мўъта-
бар зот – Хожа Ориф Ревгарий мангу қўним 
топган манзил Президентимиз ташаббуси 
билан таъмирланди. Бир пайтлар сўлим 
оромгоҳ мас кан сифатида донг таратган, 
сўнгги йилларда эътибордан четда қолгани 
туфайли абгор аҳволга келиб қолган олис 
манзил – “Мингчинор” маҳалла фуқаролар 
йиғини ҳудуди кўрса кўз қувонадиган обод гў-
шага айлантирилди. Туман марказида муҳта-
шам Ёшлар маркази қад кўтарди. Маҳаллий 
ҳокимлик ва Ўзбе кис тон Ёзувчилар уюшмаси 
вилоят бўлими ҳамкорлигида туман ахбо-
рот-кутубхона маркази биноси замонавий 
кўринишда таъмирланиб, унга забардаст 
фольклоршунос, академик Тўра Мирзаев 
номи берилди. Шофирконнинг яна бир зиё-
ли фарзанди, академик Иброҳим Мўминов 

туғилиб ўсган “Тезгузар” маҳалла фуқаролар 
йиғини биносида Ёзувчилар уюшмаси вилоят 
бўлими ташаббуси ҳамда вилоят учинчи сек-
тори ҳамкорлигида уч минг китоб фондига 
эга “Маҳалла кутубхонаси” очилди. Ўнлаб 
маҳаллаларда кичик кутубхоналар, беш та-
шаббус доира сидаги ижодий ва интеллекту-
ал тўгараклар фаолияти йўлга қўйилди. Энг 
муҳими, Шофирконга маърифат қайтди! 

Ташриф давомида Президентимиз Шо-
фиркондаги ана шундай ободлик ва бунёд-
корлик ташаббуслари авж нуқтага чиққан “Гу-
листон” маҳалласида ҳам бўлди. Бу ерда иш 
бошлаган, минг нафардан зиёд хотин-қиз иш 
билан таъминланган “Amirteks” тикувчилик 
корхонаси давлат раҳбари эътиборида бўлди. 

Корхонада йилига 16 миллион дона тай-
ёр тикувчилик маҳсулотлари ишлаб чиқари-
лади. Уларнинг 50 фоизини хорижга экспорт 
қилиш мўлжалланган.

Д
авлатимиз раҳбари корхонада 
тайёрланаётган маҳсулотлар си-
фатини кўздан кечирди, муқим 

иш ўрнига эга бўлган опа-сингилларимиз 
билан мулоқот қилди.

“Охирги вақтларда жадидлар ҳаёти, улар-
нинг фаолияти ҳақида кўп ўқияпман. Элбек 
домланинг бир гапи ёқди: “Агар биз хотин-қиз-
ларимизни ўқитсак, бутун жамиятни ўқитган 
бўламиз”. Жудаям тўғри гап бу. Чунки аёл билим-
ли, ақлли бўлса, керак бўлса, она сутидан бўл-
са-да, болага билими ўтади”, деган эди Прези-
дентимиз мулоқотлардан бирида. “Amirteks”да 
фаолият кўрсатиб, оиласига қўшимча даромад 
келтираётган, фарзандларининг интилишлари-
ни рўёбга чиқариш имкониятига эга бўлган хо-
тин-қизлар – Янги Ўзбекистоннинг толеи кулган 
ана шундай фарзанд лари. Шу боис корхонадаги 
серқирра фаолият, хотин-қизлар юз-кўзидаги 
қувонч ва шукроналик давлат раҳбарига чуқур 
қониқиш бахш этди. 

Шу ерда Президент иштирокида вило-
ятда саноатни ривожлантириш ва энергия 
таъминотини яхшилаш масалалари бўйича 
йиғилиш ўтказилди. Йиғилиш аввалида 6 
та янги корхонани ишга тушириш маросими 
ўтказилгани, бу орқали 3 минг 500 та янги 
иш ўрни яратилгани ташрифнинг ўзига хос 
зийнатига айланди.  

Бухорода умид гуллади...
Давлатимиз раҳбарининг Бухорога таш-

рифи Мир Араб олий мадрасаси зиёрати 
билан якунланди. 500 йиллик тарихга эга, 
кўп лаб олимлар, имомлар, муфтийлар ети-
шиб чиққан олий мадрасанинг янги биноси 
қурилишига Президентимизнинг 2017 йилда 
Бухорога ташрифи чоғида киришилган эди. 

200 ўринга мўлжалланган олий мадраса-
да Қуръони карим, ҳадис, фиқҳ ва тасаввуф 
илмлари, хорижий тиллар пухта ўргатилади. 
Бугунги кунда муассасада 107 нафар талаба 
таҳсил олмоқда.

Давлатимиз раҳбари мадрасада талаба-
лар учун яратилган шароитлар билан тани-
шиб, таълим сифати ва маърифий тарғибот 
тадбирлари таъсирини ошириш бўйича ўз 
тавсияларини берди.

Ҳа, давлат раҳбарининг Бухорога ташри-
фи табаррук маскан зиёрати билан бошла-
ниб, яна бир мўътабар даргоҳ зиёрати билан 
якунланди. 

“Бухорои шариф” номи ва шаъну шавка-
тига мос бу эзгу қарор бухороликлар қалбига 
қувонч ва ифтихор бағишлади. Қиш адоғида, 
кўклам дебочасида Бухорода умид гулла-
ди! Бу – Бухоронинг эртанги ёруғ истиқболи 
бутун салобатию жозибаси билан акс этган 
умид. Илдизлари ишонч булоғидан сув ичган 
умид. Бу умид ва ишончнинг умри боқий. Зо-
тан, Бухоронинг умри боқий, толеи безавол, 
йўли равон. Чунки унинг қалбидаги умид ва 
ишончнинг умри пойдордир!

Шодмон СУЛАЙМОН, 

Ўзбекистон Ёзувчиар уюшмаси 

Бухоро вилояти бўлими раҳбари



НАЗМ, НАСР 32023-yil 24-fevral / № 7 (4718)2023-yil 24-fevral / № 7 (4718)O‘ZBEKISTON ADABIYOTI VA SAN’ATI

          МЕН УЧУН...
Навоий даҳоси буюкдан-буюк,
Таърифлашга сўз оз, ожиз тафаккур.
Оллоҳ олдида у суюкдан-суюк,
Ўлмас ғазалларда илоҳий бир нур.

Навоий чўққиси юксакдир ғоят,
Унинг пойида мен бир хантал уруғ.
Навоий денгизи чексиз ниҳоят, 
Унинг ёнида мен парланувчи буғ.

Шукур, сирдошларим безовта туйғу,
Ўзимча ҳисларим шеърга солурман.
Менинг бу дунёда катта бахтим шу:
Ҳазрат Навоийга муҳиб шоирман!

      ҲАЁТ ВА ШАХМАТ
Шахмат салафини яратган доно,
Шодлигидан боши осмонга етди.
Тин олди жанглардан толиққан дунё,
Шоҳлар ҳам шахматга муккадан кетди.

Негаки, шахматда адолат ғолиб,
Ким зийрак, ким кучли ютади, бешак.
Ютқазган пастқамда юрмайди нолиб,
Билади, ақлини пешлаши керак.

Музаффар ҳақиқат мавжуд шахматда,
Ғирромлик ютқазар солсин дод-фарёд.
Афсус, бунинг акси бўлар ҳаётда,
Ғирромлик қўяди ҳақиқатга мот.

Бор ўзанни ўзи томон буришлар,
Улар мот қилади усталарни ҳам.
Ҳаётда учраган ғирром юришлар,
Шахматга кўланка сололмас ҳечам.

Менга ҳам шахматда ютқазган каслар,
Ҳаёт йўлларида мот қўяр бот-бот.
Кейин ўйнаб-кулар бу ярамаслар,
Лекин ҳақиқатни тиклайди ҳаёт.

Асрор МЎМИН

Ҳаёт ҳақиқати бу ўйинда жо,
Шу боис ютишга интил шахматда.
Ютган чоғ ҳушингни йўқотма аммо,
Ютқазиб қўймаслик учун ҳаётда.

         ШОИР КЎНГЛИ
Какликлар сайраса дара, тоғларда,
Булбуллар куйласа чаман, боғларда,
Ишқ гули яшнаса ёшлик чоғларда,
Ўшанда яйрайди шоирнинг кўнгли.

Роҳат бағишласа одамга меҳнат,
Беҳуда кетмаса чекилган заҳмат,
Топса хизматига яраша ҳурмат,
Ўшанда яйрайди шоирнинг кўнгли.

Одамзот умр бўйи ҳалол яшаса,
Айтилган сўз-калом Ҳаққа бошласа,
Тамаддун маромда қадам ташласа,
Ўшанда яйрайди шоирнинг кўнгли.

Ҳар жойда тантана қилса ҳақиқат,
Чўққидай бўй чўзса ҳақгўй тариқат,
Мўъжиза яратса эъжоз шеърият,
Ўшанда яйрайди шоирнинг кўнгли.

Осмондан ёмғирдай ёғса марҳамат,
Ҳар киши қалбида кўкарса ҳикмат,
Ерда пайдо бўлса бекам мамлакат,
Ўшанда яйрайди шоирнинг кўнгли.

                     * * *
Ширин сўзлаб ҳушимни олдинг,
Юрагимга ишқингни солдинг,
Ҳижронингда ўт аро қолдим,
Ширин-ширин сўзинг соғиндим.

Энди куним ўтмас осуда,
Ҳеч бир ишни қилмасман удда,

Тилакларим учар ёҳуда,
Ширин-ширин сўзинг соғиндим.

Йўлга қараб кўзим қорайди,
Кўз ўнгимда дунё торайди,
Сени излаб қош ҳам қорайди,
Ширин-ширин сўзинг соғиндим.

Қайс даштида сарсон кезмасман,
Ҳажр ҳақида шеърлар ёзмасман,
Висолингдан умид узмасман,
Ширин-ширин сўзинг соғиндим.

Арш аълога етади ёҳу,
Кутдирмасдан ушалар орзу,
Сен келасан мисоли оҳу,
Ширин-ширин сўзинг соғиндим.

МУСОБАҚАДА
Кимдир уловда,
Кимдир етовда,
Мендан ўзиб кетди.
Мен фақир яёв-да,
Юрагим безовта
Ортимга қарадим.
Хайрият,
Ортимдан
Келаяпти изларим.

           ТУРОНЮРТ
Менга айтинг, чегара нима?..
Мустабидлар топган ўйиндир.
Сузиб борар уфқда кема,
Бутундир Туронюрт, бутундир.

Ота мозий қаърига тортар,
Ким ўзбек, ким қозоқ, ё хундир.
Юрагимга бир тош зил ботар,
Бутундир Туронюрт, бутундир.

Ҳасратимнинг йўқ эрур чеки,
Турон эли битта будундир.
Қондошлар қон тўкишар, лекин
Бутундир Туронюрт, бутундир.

На-да Бишкек, на Бухоро у,
На Ҳирот, Марв, на Истанбулдир.
Ёлғиз яра, ёлғиз даво у,
Бутундир Туронюрт, бутундир.

Тарвақайлаб ўсган шох-шабба,
Бир дарахтга айланган кундир –
Кўтаргум мен офтобранг бода,
Бутундир Туронюрт, бутундир.

      БИЛМАЙ ҚОЛИБМАН
Кимнидир йиғлатиб, кимни кулдириб,
Бойчечак чиқибди қирни тўлдириб,
Бироқ атиргулга мени суйдириб,
Баҳор ўтганлигин билмай қолибман.

Юлдузлар учибди, кўчибди ойлар,
Ўзанин ўзгартириб тошибди сойлар,
Қаёққа кетибди мен билган жойлар,
Баҳор ўтганлигин билмай қолибман.

Насимлар эсибди ўйлар мисоли,
Бирдек ширин ҳаёт заҳари, боли,
Менга насиб этмиш ул гул висоли,
Баҳор ўтганлигин билмай қолибман.

Йиллар оқар, оқар, огоҳ бўл, Азим,
Умр қаён қалқар, огоҳ бўл, Азим,
Ким у, эшик қоқар, огоҳ бўл, Азим,
Баҳор ўтганлигин билмай қолибман.

            МЕНИНГ СЎЗИМ 
Менинг сўзим яёв эмас, отли эрур, 
Аччиқ-аччиқ, аммо-лекин тотли эрур, 
Боболардан қолган тагли-зотли эрур, 
Замонамга балки улар ярашмасдир. 

Ночорларнинг аҳволидан сўзлар сўзим, 
Етим-есир, тул дардларин бўзлар сўзим, 
Озод Ватан, эрк туғини кўзлар сўзим, 
Замонамга балки улар ярашмасдир. 

Элим кимнинг қули асли, англамаслар, 
Ким аждоди, кимдир насли, англамаслар, 
Давронимнинг баланд-пастин англамаслар, 
Замонамга балки улар ярашмасдир. 

Икки қулон бир-бирини ялашади, 
Битта ерни икки ўзбак талашади, 
Ғанимлари от ўйнатиб яйрашади, 
Замонамга балки улар ярашмасдир. 

Сўзларимни ёядирман мисоли тўр, 
Элим, жонинг бўлса унга илиниб кўр. 
Тирикликда яша сен ҳам озод ва ҳур, 
Замонамга балки қаддинг ярашгайдир! 

  УФҚ ОСТИ ТИК ҚОЯ... 
Уфқ ости тик қоя, тоғлар, 
Арчазорлар бўй чўзар кўкка. 
Унгурлардан чопқир ирмоқлар
Интилади бетин этакка. 
Кечпишар ток ўрмалар узоқ
Очиққина сайхонлик томон. 
Куйлаб ётар ишвакор булоқ, 
Боши узра фируза осмон. 
Шовуллайди кўҳна янтоқзор, 
Яқинда бўй таратар ёвшан. 
Ён-бағирда пастқам кулба бор, 
Олди супа, супада шўх-шан – 

Азим СУЮН

Чўпонларнинг гурунги, саси, 
Тош ўчоқда чойдиш нафаси... 

Дўстим! Кетсам йироқлар томон, 
Мен буларни қўмсайман доим. 
Кўз ўнгимдан ўтар ҳар қачон, 
Билсанг, у жой – туғилган жойим!

    ДУПИР-ДУПИР 
    ТУЁҚ ТОВУШИ...
Дупир-дупир туёқ товуши, 
Бу саҳаркез ким бўлди экан? 
Чўпон қизи кийди ковушин – 
Оёғига кирмасин тикан. 

Чўпон қизи кетди-ку узоқ, 
Нега бунча ҳаяллаб қолди? 
Она кўнгли увишди ногоҳ, 
Она ёлғиз... ўйларга толди... 

Дупир-дупир туёқ товуши, 
Келган ким у?.. Кетаётган ким?.. 
Эшитилар отлар кишнаши, 
Фақат қиз жим... ва бу тоғлар жим... 

Ота қайтар сурувин ҳайдаб, 
Тилларидан бол томар, ёҳу –
Йилқичининг ўғлини алқаб. 
... Ёшлигига ўхшар эмиш у. 

Дупир-дупир туёқ товуши... 

ГУЛ ЖОЙИДА ЧИРОЙЛИ 
Йўқ, гулни узманг, ака, 
Гул жойида чиройли. 
Кўнглингиз бузманг, ака, 
Акам бўлинг, киройи. 

Гул ёнида тиканак, 
Гул билан сув ичар-о, 
Иккаласи қўш юрак, 
Аҳволи не кечар-о?.. 

Дилингиз ёнган билан, 
Иқрорингиз қарорми? 
Биз гулни олган билан, 
Ўз ёрингиз тонарми?.. 

Йўқ, гулни узманг, ака, 
Гул жойида чиройли, 
Кўнглингиз бузманг, ака, 
Акам бўлинг, киройи. 

                ВАТАН
– Улар қандай яшар, биродар,
Тақир саҳро, самум, довулда?
Бу саволни, менга неча бор,
Беришдилар тоғли овулда.

Йўловчиман, саҳроликлар ҳам
Қўноқ этди ўз даврасида…
– Улар қандай яшайди, ошнам,
Қон қақшаган тоғ орасида?

          СОКИН ДАРЁ 
Сокин дарё, сўрайман сендан, 
Тоғлардаги шиддатинг қани? 
– Сўраб нима қилурсан мендан, 
Ҳув, йўллардан сўрагил уни. 

Сокин қалбим, сўрайман сендан, 
Ёшликдаги шиддатинг қани? 
– Сўраб нима қилурсан мендан, 
Ҳув, йиллардан сўрагил уни. 

       ОҚ BA ҚОРА
Оқ булоқни изладим, 
Қора булоқ дуч келди. 
Қора булоқ сувидан ичдим, ёронлар, 
Оқ булоққа етгунча. 

Оқ  дарёни изладим, 
Қора  дарё дуч келди. 
Қора дарё бағрида чўмилдим, дўстлар, 
Оқ дарёга ўтгунча. 

Оқ тоғларни изладим, 
Қора тоғлар дуч келди. 
Қора  тоғлар қучоғини кездим, ёронлар, 
Оқ тоғларга кетгунча. 

Оқ ва қора дунёни 
Чаппор уриб айлангум, 
Оқ шомлар тугаб, дўстлар, 
Қора шомлар қучгунча...

ÑÎÊÈÍ ÄÀÐ¨, Ñ¤ÐÀÉÌÀÍ ÑÎÊÈÍ ÄÀÐ¨, Ñ¤ÐÀÉÌÀÍ 
ÑÅÍÄÀÍ...ÑÅÍÄÀÍ...

£óðîëäîøëàð
Фронтга кетишаётган Қаҳҳор билан Толиб йўлда – поезд ваго-

нида танишиб, қадрдон бўлиб қолишди. Иложи борича бир-бирла-
ридан ажралмасликка, бир-бирларини ташламасликка аҳдлашди-
лар. Бироқ иккаласи ёнма-ён, бошқа-бошқа ҳарбий бўлинмаларга 
тушишди.

Душман билан жанг авж олиб, тўс-тўполон бўлаётган паллада 
Қаҳҳорнинг ёнида Толиб пайдо бўлиб қолди. Бир лаҳза қаерда экан-
ликларини ҳам унутишиб, бағрлашиб сўрашишди. 
Толиб у ёқ-бу ёққа аланглаб,  қалтираётган чап қўли-
ни тепага кўтарди-да, кафтини очиб: “Отинг!” деди.

– Мени синамоқчимисиз? – сўради Қаҳҳор ранги 
бўзариб.

– Уйда кекса ота-онам қолишган... – деди Толиб 
овози титраб. У кафтини тошга босди-да, қадрдони-
нинг елкасига нуқиди. – Отмасангиз, қўндоқ билан 
қаттиқ уринг! 

Қаҳҳор Толибни ўзидан суриб, итариб юборди.
– Тентаклик қилманг!
– Сиз ўзи менга дўстмисиз?! – ўдағайлади Толиб 

кўзларини чақчайтириб.
– Дўстман, лекин сиз эсингизни йиғиб олинг! Яна 

шундай қилсангиз, нақ юрагингиздан отиб ташлай-
ман, – деди Қаҳҳор гезариб ва автоматига асабий ҳо-
латда ўқдонни жойлаштиришга уннади.

– Ҳазиллашдим... Сизни... синамоқчийдим, – ғалати тиржайди То-
либ ва бўлагина гавдасини бошлар узра визиллаб учаётган ўқлардан 
пана қилганича нари кетди.  Кечга яқин Қаҳҳор Толибнинг оёғидан 
яраланиб шифохонага олиб кетилганидан хабар топди, аммо нима 
воқеа юз бергани-ю дўстининг қаердалигини аниқлай олмади.

Шу-шу улар қайтиб кўришишмади.
Уруш тугаб, Қаҳҳор юртига қайтди. Бир куни юмуш билан 

пойтахт га борди. Иши битгач, тамадди қилгани ғала-ғовур ошхона-
га кирди. Бир коса лағмон олиб, чеккароқ жойга ўрнашди.Таомдан 
бир-икки қошиқ ичиб, бошини кўтарган эди, емакхона кунжагидаги 
стол ёнида ўтирган бир кимсанинг нигоҳи ўзига қадалиб турганини 
пайқаб, синчиклаброқ қаради. Хаёлидан “Толибга ўхшар эканми?..”-
деган фикр кечиб, юраги бир ҳаприқди. Кимса дарҳол бошини пастга 
эгди-да, ёнбошига ўгирилган киши бўлиб, ўрнидан шарт турдию оқ-
соқланганича ташқарига йўналди. “Ҳа, бу Толиб!” деди Қаҳҳор ўзига 
ўзи ва унинг ортидан юрди. Кўчада одам кўп, Толиб (агар ростдан 
ҳам ўша бўлса) аллақачон оломон орасига сингиб, кўздан ғойиб бўл-
ган эди.

Òåëåôîíäàãè éè²è
Кечқурун хонада бир ўзим китоб варақлаб ўтирган эдим, телефон 

бехосдан калта жиринглади-ю тўхтади. Қизларимдан ё бошқа яқинла-
римдан бири гудок ташлади шекилли деб, рақамларга ҳам қараб-қа-
рамай қайтариш учун беихтиёр мобил телефон тугмачасини босдим. 
Аммо мен “Ким бу?” дейишга улгурмасимдан аппаратдан қиз бола-
нинг “Кечирасиз, адашибман” деган овози келди.

– Майли, шунақасиям бўлади, қизим, – дедиму ўчирдим.
Шу заҳоти қўнғироқ яна чалинди. “Энди буниси ким бўлди экан?”-

деб қулоғимга тутдим.
– Ҳозирги сўзингизни яна бир қайтарворинг, – деди бояги товуш 

эгаси ҳовлиққаннамо.
Ҳушёр тортдим. Ножўя гап айтмадим шекилли, деган гумонни ха-

ёлимдан ўтказдиму шоша-пиша сўрадим:
– Нима дедим? Қайси сўзимни?
– “Қизим...” деган сўзингизни... – нариги ҳудуддаги сас бирдан  

суст лашгандай, маҳзунлашгандай туюлди.
– Бўпти, қизим, бирмас, бир неча марта айтганим бўлсин, қизим, 

– дедим енгил нафас олиб.
– Бу сўзни анчадан бери эшитмай қўювдим, раҳмат сизга... 
Шундан кейин паст овозда йиғи саси келди-ю телефон ўчиб қол-

ди. Қайта қўнғироқ қилишга юрагим бетламади.

Ìàéñà
Майса кучли шамолда эгилиб, букчайиб қолди.
– Кучинг ожиз бир гиёҳга етдими, эй ўн саккиз минг оламнинг 

ҳукмдори? – ёзғирди у.
Шамол тескари томонга эса бошлади. Майсанинг қадди-басти 

ростланди. У кўкрагини кериб, у ёқ- бу ёққа тебраниб 
қўйди.

Жала қуйди. Майса лойга қоришиб кетди.
– Тавба қилдим, Парвардигор, тавба қилдим... – 

чийил лаган заиф овоз  келди ботқоқ ичидан.
Бир оздан кейин ёмғир тиниб, қуёш чарақлади. Майса 

инқиллаб-синқиллаб белини кўтара бошлади.
–Ўзингга шукр... – пичирлади у.

Ñàáî³
Бир киши қадрдонидан қарз олган эди. Узоқ вақтлар 

қайтармади. Қарз берган  ҳақини учинчи марта сўради. 
Муҳтож бўлиб қолганини айтди хижолатсиниб.

– Сал кейинроқ бераман, мол олиб пулларни банд қи-
либ қўювдим, – деди қарздор.

– Жуда зарил эди-да, оғайни, –  қарийб илтижо этди 
ҳақдор.

– Шунча турган, яна озроқ сабр қил, – қарздорнинг юз-кўзларида-
ги ифода ўзгармас эди.

– Эҳ бойлар, бойлар!... – бошини сарак-сарак қилди ҳақдор. – Сен 
қайдан шунча бой бўлиб кетдинг ўзи... – кесатди у. – Мен ҳеч йўлини 
билмадим-да.

– Сўраган одамга қарз бериб юраверсанг бойирмидинг?! – аския 
қилган бўлди бой мийиғида кулиб.

– Шу гапни аввалроқ айтмабсан-да, – синиқ жилмайди ҳақдор.

Êàëëà...ëàð
– Агар сенга берган топшириғим мен айтганда бажарилмаса, кал-

лангни оламан! – дер эди бир раҳбар ўзидан қуйироқ мансабдорга 
андиша тугул, мушоҳада ҳам қилиб ўтирмасдан.  

Тобеин раҳбарча хотиржам ҳолатда, ҳатто салгина тиржайиб: 
“Хўп бўлади!” деб жавоб қайтарди. Бундай ҳол  бот-бот такрорланиб 
турар, лекин ҳеч бир ўзгариш сезилмасди. Чунки уларнинг бирида 
оладиган, иккинчисида олинадиган  калланинг ўзи  йўқ эди.

Êå÷èêêàí ´òèí÷
Эллик йиллар муқаддам улар бир-бирларининг кўйида  Юсуф ва 

Зулайҳодек куйишган, аммо тақдир уларни  бир-бирларига раво кўр-
маган эди. Бир куни  эркакдан элчи келди.

– Ҳай, эгачи, фалончи  сизни  узоқдан  бўлсаям бир кўрсам, деяпти.
Аёлнинг киртайган кўзлари бир  чарақлади-ю, бош  чайқади .
– Мениям уни жуда кўргим келади, лекин... Кўринишни  хоҳламайман.

Çàâ³
Хиёбонда сайр қилиб юрган кимса оёғи остидаги кузги хазонлар-

нинг ҳазин ғижирлашидан завқ оларди.

Ãóëõàí
Гулхан гуриллаб ёниб кетолмаётганидан, атрофдагиларни яхши иси-

толмаётганидан хижолат чекиб, қаловини топишолмаётганидан ғижиниб 
тутар эди. Чирана-чирана ҳафсаласи пир бўлди – у ўчиб қўя қолди.

Ò´íêà
Толиққан йўловчи марза четидаги яқингинада кесиб олинган да-

рахт тўнкасига қопчиғини тўшаб, ўтирди ва хийла нафас ростлаб ол-
гач, ўрнидан турди-да, пойафзали тагидаги лойларни тўнка қирига 
сидириб-сидириб артиб, яна йўлга тушди.

Қамчибек  КЕНЖА

Кулча ҳикоялар

Бошланиши 1- саҳифада

– Мен шоирман, нима қилади менинг ел-
камга гулдор рўмол ташлаб ўтирганим ҳақи-
да ёзиб? Шунча гапирган гапларимдан фақат 
Ҳамид Олимжонни эслаган пайтим овозимда-
ги мунгни илғабди, холос... Шоир билан суҳ-
батга келдингми, у ҳақида ёзаяпсанми, халққа 
нима берганини  ёз! – деган эдилар.

Яна бир сафар раҳматли Отаёрнинг Мир-
темир домла ҳақида чоп этилган хотиралари-
ни ўқигач:

– Менга ёқди. Хотира мана шундай ёзи-
лиши керак, – деган эдилар. Чунки садоқатли 
шогирд устози ҳақидаги фикрларини муаззам 
шоирнинг шеърлари билан уйғун ҳолда баён 
қилган эди. 

Мен ҳам Зулфияхонимнинг шогирдларга 
кўр сат ган меҳри, покиза қалби, бағрикенглиги, 
заҳ мат кашлиги, сабр-бардоши учун қуллуқ қил-

ган ҳолда шоиранинг яшаб келаётган, яшаб қо-
лаётган сатрларидан сўз очишга жазм қилдим.

Зулфияхоним шеъриятидаги энг куч-
ли овоз – бу сабр-бардошнинг овози. 
Энг кучли сўз – машаққатлардан ғо-

либ келишга, тўфонлару бўронлар аро синиб, 
парчаланиб кетмасликка, майда тортмасликка 
ундайдиган сўздир. Албатта, шоира тақдир 
унга йўллаган зарбаларга нописанд қарамайди, 
уларни четлаб ўтиб кетмайди. Бир инсондай ҳа-
срат чекади. Ўша ҳаммамизга қадрдон  “Баҳор 
келди сени сўроқлаб”  шеъридан ўқиймиз:

“... Қани ўша куйчи, хаёлчан йигит?
Нечун кўзингда ёш, туриб қолдинг лол.
Нечун қора либос, сочларингда оқ, 
Нечун бу кўкламда сен паришонҳол?”

Қандай жавоб айтай, лолдир тилларим,
Баридан тутдиму  келдим қошингга.
У ҳам ғаминг билан кезди афтода,
Боқиб туролмайин қабринг тошига...

Зулфияхоним шу тарзда бевақт ҳижрон 
изтиробидан қичқираётган жон, жудолик ала-
мидан тилкаланган қалб оғриқлари манзара-
сини чизади. Аммо шеър охирлаб борар экан, 
овоз айрилиқ жаридан тирмаша-тирмаша те-
пага интилаётган кўнгил сувратида намоён 
бўлади:

Баҳорга бурканган сен севган элда
Овозинг янгради жўшқин, забардаст.
Ўлмаган экансан, жоним, сен ҳаёт,
Мен ҳам ҳали сенсиз олмадим нафас.

Ва шеър поёнида ўша тепалик устида тур-
ган  жасорат тимсолига айланади:

Ҳижронинг қалбимда, 
созинг қўлимда,

Ҳаётни куйлайман, чекинар алам.
Тунлар тушимдасан, кундуз ёдимда,
Мен ҳаёт эканман, ҳаётсан сен ҳам!

Бу шеър 1945 йилда ёзилган. Уруш алп 
йигитлар – оталар, оғаларнинг бошини еган, 
аёллар, ҳатто чимилдиқ кўрмай, фотиҳа қи-
линганча қолиб кетган қизларимиз аза ли-
босида... Шундай дилгир бир замонда бизга 
бугун бирмунча оддий бўлиб туюлаётан са-
трлар ўша ҳижронзада аёллар қалбига таскин 
бермади, деб ким айта олади? Аминмизки, 
уларнинг қанча-қанчаси “Зулфияхонимдай 
аёлки, шундай навқирон, арслондай жуф-
ти ҳалолидан айро тушиб, чидаётган экан, 
нега мен дардга, ҳасрату аламларга таслим 
бўлай?!” деб ўйламадимикан, кўз ёшларини 
артмадимикан, ербағирлаган қаддини кўтар-
мадимикан? Ахир, одамлар, айниқса, аёллар 
Зулфия опамни бежизга яхши кўришмаган-

дир, бежизга кўплаб хатлар ёзишмагандир...
(“Саодат”га ўша пайт лар қоплаб хатлар ке-
ларди, аксарияти устоз номига йўлланарди).

Бундай кайфият “Ҳижрон дафтари”даги 
бошқа шеърларда ҳам давом этади.

Тоғдай бор деб билган юрагим
Қуш бошича қолмади, чоғи...

Аммо шоира яна ўзини ўзи бу кайфиятдан 
тортиб ола билади:

...Куяману  бўлмайман адо.

Барибир, инсоннинг жисми пўлатдан 
эмас. Баъзан ҳасрат бардош либосини йирт-
моққа, тилкалаб ташламоққа қўлини чўзади. 
Лекин шундай лаҳзаларда ҳам шоира нинг 
алами заиф тортмайди, аксинча,  ҳиссиётлари 
исёнга келади:

Нега тирик экан, ташлаб кетмадинг,
Ташлаб кетмадинг-да,  

бошлаб кетмадинг?!  

Шундай ҳолатда ҳам ўзини ўзига ўхша-
тиб, ўзини ўзидан йироқлаштирмай тақдим 
қилишнинг йўлини топади: 

...Дардни яширишнинг улуғ пириман...

Баъзан “Ҳамид Олимжондаги бахт ва шод-
лик мавзуси Зулфияда давом этган”, баъзан эса “ 
Шоира ижоди замонига ҳамнафас”, деган фикр-
лар айланади. Шоирнинг ўзи яшаган даврдан 
узилиб ижод қилиши осон гап эмас(узилса, тақ-
дири фожиага туташиб кетиши мумкинлигини 
ҳам унутмаслик керак). Айниқса, Зулфияхоним 
чекига тушган вазифалар билан. Иккинчидан, 
шоирадаги ёрқинлик, қувончга мойиллик сунъ-

ий равишда ясалган нарса эмас. Аслида бундай 
баҳолардан олдин шоиранинг:

...Ҳорғин юрак – 
дард созлаган тор совутда

Қисилади, қийналди...

Ёки: 

...Мен чарчадим,
Дардларимни торта-торта 

чин чарчадим –
каби сатрларини ўқишимиз, уқишимиз керак 
бўлади.

Ахир, юракни тор совутда – кўкрак қафа-
сида сиқаётган шоиранинг бир қора бошининг 
қайғуси эмасдир... Ахир, шоира ўз даврининг 
эрка қизи бўлган, ардоқда яшаган. Машина-
ларда юрган, учоқларда учган. Давралар тўри-
да ўтирган, баланд минбарлардан сўз айтган.

Демак, уни ўртаётган ғам шоиранинг шахсий 
ҳасратларидан улканроқ.

Аммо дард рўпарасида ожиз келиш, 
бу шеърнинг вазифаси, шоирнинг бурчи-
га кирмайди. Шоир сўзнинг қудрати би-
лан толган, мудраган қалбларни уйғотади. 
Зулфияхоним ҳам машаққатлар ичра илга-
рилаётган ҳаётдан одамларнинг қалбини 
ёриштирадиган қувонч лар топади, уларни 
ўз қалбидан ўтказиб, шеър га айлантириб 
ўқувчига тутади.Устоз аслида ҳам ҳаётсе-
вар инсон эдилар, сипо кийинса-да, яра-
шиқли кийинардилар. Биздан ҳам шуни 
талаб қилардилар. Бирон нарсадан хафа 
бўлсалар, бу ҳолатни узоқ кўтариб юр-
масдилар. Нолага, шикоят, майда гапларга 
тоқати йўқ эди. Шеъриятида ҳам ўша тоза-
лик, самимийлик аксланади.

Шом келар узоқлардан 
бўшанган боғ қўйнига,

Йўл-йўла ичиб шуъла.
Тўкилар осилишиб 

заъфар барглар бўйнига
Ёз тўқиган ашула.

Ўз ҳолича кексарган ҳар 
дарахтда бир гулхан,

Тафсиф йўқ менда рангга. 
Бетховен мусиқаси гўё борлиқни тутган,
Ер-кўк мафтун жарангга.
Бу – олтин куз.

Ерда новда, гул, барглар,
Акси кашта сингари.
Сел унутган кўлмаклар
Мисли ойнинг сингани.

Ёнади парча-парча,
Шабнам нақ ел сочган чўғ

Ҳар нурда шодлик қанча,
Ҳар соя сирга тўлиқ.

Бу – баҳор туни.

Ватанпарварлик, Ватанни севишга ун-
даш ҳамма замон ёзувчи-шоирлари 
учун сифат белгиси бўлган. Аммо бу га-

пларни айтмай ҳам, севги учун восила бўладиган 
гапларни айтиб, ҳатто манзараларни чизиб ҳам бу 
вазифани адо этиш мумкин. Шоиранинг баҳор би-
лан боғлиқ жозибадор шеърлари, “Азиз туйғулар” 
туркумига кирган шеърлари ана шу фикримизни 
далиллайди. Қорни ёриб чиққан мунисгина би-
нафша (Устоз бинафшани жуда яхши кўрар, “мит-
тигина жонида қаҳратонни кесгудай қудрат бор”, 
дердилар. Мен доим туғилган кунларида бир неча 
боғлам бинафша кўтариб борардим. Пешонамдан 
ўпиб, бармоқдек биллур вазасига солиб, меҳмон-
хонадаги Ҳамид Олимжоннинг график рассом 
чизган суврати остига қўярдилар), гоҳ майин,гоҳ 
шўхчан шабада(Сувларнинг қуёшга чўзилган, 
минг ҳарир қўлими, Юлдузнинг тупроққа умтил-
ган у нурли йўлими)нинг ўзига хос тасвирларини 
ўқиган одамнинг кўнглида “Шундай гўзал унсур-
лар яшаётган тенгсиз масканлар менга тегишли” 
тарзидаги туйғу, тўғрироғи, муҳаббат уйғониши 
мумкин эмасми? Жуда мумкин.

Мен Зулфияхонимнинг яна бир жиҳатини 
жуда қадрлардим.Уларга маъқул келмайдиган 
қандайдир воқеа юз бердими, ўрнида фикр 
билдирардилар. Чўзиб юрмасдилар.Агар 
шунга ўхшаш ҳолат такрорланса:

– Мен айтган эдим-ку... – дея таъна ҳам 
қилмасдилар.

“Демак, ўзига шу маъқул экан-да” дерди-
лар, шекилли, ўзларига қўйиб берардилар.

Шеъриятида ҳам шу ҳолат – аниқлик ва 
ҳатто, айтиш мумкинки, кескинлик яққол се-
зилади. Ҳамма биладиган, давраларда “Шу-
да бир яшаш “ дея айтиладиган шеърни ёдга 
оламиз:

Ҳаёт китобини бехос варақлаб,
Мен ўтган умрга ачинмай қўйдим.

Шоира шеърнинг давомида нега бундай 
деганлигини очиқлайди:

Мен ўтган умрга ачинмай қўйдим,
Ҳеч кимда кўрмайин умримга ўхшаш.
Суйдим.
Эркаландим,
Айрилдим.
Куйдим.
Иззат нима билдим,
Шу-да бир яшаш.

Бу сатрларнинг товушлари оралаб Зулфияхо-
нимнинг мардона чеҳраси чиқиб келади.

Мен адабиётшунос эмас, адабиёт ошиғи-
ман. Гапларим ҳам орифона эмас, ошиқона. 
Таваллуд кунлари муносабати билан устозга 
маъқул тушадиган бир йўлда ўйлаганларим-
нинг бир қисмини қоғозга туширдим. Ёзаётиб 
кўп бор овозлари, сўзлари қулоғим остида акс 
садо берди, кўзлари кўзларим олдига келди, 
соғинганимни ҳис қилдим, жуда соғинибман...

Қутлибека РАҲИМБОЕВА

САБР-БАРДОШНИНГ ОВОЗИ

Умуман, Зилола хонимнинг 
шеър лари руҳида ёқимли наво янг-
райди, гўё бу қандайдир қўшиққа 
ёзилган сўзлардек туюлади. Зилола-
нинг шеърларида она мавзуси – она 
меҳри, она алласи, она соғинчи, она 
дарди алоҳида ўрин тутади. Она ва 
бола, она ва қизнинг боғлиқлиги ўз-
гача нафислик, ўзгача сеҳрдир:

Волидам – унутилмас эртак,
энг ҳазин, энг маъсум эртак.
Доимо яхшилик тиловчи,
энг қадим эртак.
Волидам – фаришта,
оқ кўйлагидан,
Менга либос бичар ҳар кеча,
Узу-ун, оёқларимгача,
тўпиғимни ўпади жаҳак.
Волидам унутилмас эртак, 

энг қадим эртак.

Юракни ўртайдиган бу  мисра-
лар  онани қўмсашми ёки она учун 
нолами?! Оналар ҳақида қанча ёз-
сак ҳам, на қалам чарчайди, на қал-
бингиз тинчланади, на қўлингиз 
қоғозни тарк этади, ёзамиз, ёзаве-
рамиз, сўзлар, мисралар чунон оқиб 
келаверадики...

Бу шеърларнинг руҳини, оҳан-
гини англаганингиздан сўнг, ўйга 
толасиз – шоир учун – бу мисралар 
муаллифи учун шеърият нима? Бир 
шоир сифатида ўзини замоннинг 
қай бир чўққисида ҳис этаркан?  
Унинг жамиятдаги мавқеи қандай? 
Мисралар орасидан бу саволга жа-
воб топиш унчалик қийин эмас. 
Аслида, шеър ёзиш руҳий ҳолат, 
кўнгил туғёнидир. Шоирлик эса у 
туғёнларни сўз билан безамоқдир. 
Шунинг учун Зилола хоним юраги 
не буюрса, ўшани ёзган. Шеърият 
қайғу юкидир. Шеърият – бу инсон 

Бошланиши 1- саҳифада қалби кечинмалари, ҳиссиётлари, 
руҳининг исёнидир. Эҳтимол, шу-
нинг учун ҳам шоирлар маънавий 
оламнинг фуқаролари ҳисоблана-
дилар. Улар ҳамиша ўз оламида 
ўзини англайди ва ифода этади. Ўз 
дунёсида улар ҳам бахтли, ҳамда 
маҳзундирлар.

Зилола исмининг маъно-
си “беғу бор, тоза, соф” 
демакдир. Озарбайжон-

да бундай исм йўқ, лекин у ўзбек 
қизларига қўйиладиган ва ниҳо-
ятда севимли исм. Тақдирига 
шоир йўли битилган бу хоним 
“Юрагимда бир гул ўсади”, 
“Кўнгилга йўл”, “Соғинч ши-
вирлари” шеърий китоблари, 
шунингдек, “Публицистика ва 
ёшлар сиёсий идеали”, “Ом-
мавий ахборот воситалари ва 
жамоатчилик назорати”, “Гло-
баллашув шароитида ёшлар 
маънавияти”, “Оила – тарих 
ва тараққиёт силсиласида” 
илмий-пуб лицистик рисола-
лари муаллифи. У кўп йил-
лар Ўзбекистон Республикаси 
Президенти ҳузуридаги Дав-
лат бош қа руви академияси-
да, Ўзбекис тон Республикаси 
Давлат Мулк қўмитаси нашри-
ётида, ҳозирда эса “Миллий 
стандарт” журналида бош 
муҳаррир лавозимида фаолият 
олиб бормоқда. У ўз интервьюла-
ридан бирида таъкидлаганидек: 
“Жамиятда мен ҳам бошқалар каби 
ўз ўрним, ишим, оилам, болаларим 
билан бандман. Табиийки, нозик 
кўнгилли, таъсирчан одам учун жа-
мият мезонлари билан яшаш жуда 
мушкул. Асосийси шуки, жамият-
даги фаолиятимда халқим, юртим 
равнақига ҳисса қўша олай”. 

Ҳар бир шоирнинг шеърият ола-
мига кириб келишининг қисқа та-

рихи бор. Зилола хонимнинг илк 
ҳикояси қуйидагича бошланган: 
“Биринчи шеъримни 6-синфда ёз-
ганман. Эсимда, ўша пайтда адаби-
ёт ўқитувчимиз ўқувчиларга уйда 
эркин мавзуда шеър ёки иншо ёзиш 
вазифасини берган. Ўша пайтда 
мен “Капалак” деб номланган шеър 
ёздим. Ўқитувчимиз бу шеърни бу-

тун синфга ўқиб берди ва олқишла-
ди”. Қисқача ёдга олинган ўша кун 
воқеаси бу қизалоқнинг юрагини сўз 
ишқига ташна этди. Кўнглида у кун 
– олқишлар, мақтовлар томир отиб, 
адабиётга, шеъриятга кўнгил қўйди. 
Мана, шу кунни афсонага айлантир-
ган оҳангларнинг тўрт мис раси:

Гулдан гулга қўнасан,
Эй, чиройли капалак.
Сенга боқсам, дилимда
Уйғонар ёруғ тилак. 

Ана шу порлоқ орзунинг қанот-
ларида у тақдирини сўзлар, мисра-
лар сеҳрига ўради. Табиийки, ис-
теъдод Оллоҳ неъмати, шеърият 
илҳом маҳсулидир. Иш қанчалик 
қийин ва машаққатли бўлмасин, 
илҳомсиз ижод намунаси юқори 
савияга кўтарила олмайди. Ҳа, 
гўзал санъат асарларини яратиш 

учун илҳомнинг ўзи етарли 
эмас. Кўп мутолаа қилиш, 
ўқиганда ҳам муносиб ва 
мукаммал асарларни топиб 
ўқиш ижодкорнинг маънавий 
дунёқараши, фалсафий та-
факкури, оламни янада теран 
идрок этишининг асосий ман-
баидир.

Зилола хонимнинг охир-
ги шеърий тўплами “Соғинч 
шивирлари” деб номланади. 
У ўзига устоз деб билган ўз-
бек шоираси Ҳалима Аҳме-
дова ушбу китобга сўзбоши 
ёзар экан, “унинг шеърларида 
соғинч оҳанглари бисёр” дей-
ди. Айтиш мумкинки, унинг 
жонсарак шеърларида соғинч 
мавзуси – юрт, ота-она, баҳор, 
тақдир соғинчи турли ранг ва 

шаклларда  яққол кўзга ташланади.
Яхши шоир номини олиш 

учун кўп ёзиш, кўп китоб чиқа-
риш керакми? Донолар орасидаги 
 “Санъат ва адабиётда сифат миқ-
дорни белгилайди”, деган фикр 
кўпчиликка маълум. Аслида қанча 
ёзиш  эмас, қандай ёзиш муҳим. 
Афсуски, бугунги адабиёт оламида 
шундай “шоирлар” борки, бир неч-
та китоби нашр этилган бўлса-да, 
бир сатри ҳам мухлислар томони-
дан ўқилмаган. Айни дамда, китоб-

лари жуда оз нашр этилган буюк 
маҳорат соҳиблари бор. Ҳатто ҳар 
бир сатри ўз ихлосмандларининг 
қалбида, юрагида бўлган, лекин  
тарғиботи унутилган забардаст 
санъаткорлар ҳам йўқ эмас. Ушбу 
контекстда ёндашганда, ҳозир бир  
ғалати шеър тарғиботи тизими ву-
жудга келганининг гувоҳи бўла-

миз. Гоҳо бир шоир нинг шеърла-
ри Африка, Шимолий ва Жанубий 
Америка, Европа ва Осиёда: жур-
налларда ёки онлайн ПДФ-файл-
лар орқали нашр этилганини кўра-
миз. Бир-иккитасини ўқигач, бу 
шеърлар жаҳон матбуотида эълон 
қилинмаганини ҳам билиб оламиз. 
Нари-бери кўз югуртириб, “дунёга 
машҳур шоир” нинг энг чиройли 
шеърларидан ҳафсаланг пир бўла-
ди. Бундай оламшумуллик шеъри-
ят қадрини ерга уришдир, майли, 
шундай ҳам бўлсин, барибир худ-
ди “Сирот кўп риги”дек вақт элаги 
ҳали олдинда. Шеър юрак нидоси 
бўлиб туғилади, “шеърий сўз сев-
ги сувидан, изтироб тупроғидан 
қорилади”. Аслида, бу ёруғ дунёда 
айтилмаган сўзнинг ўзи қолмаган. 
Санъаткорнинг истеъдоди бу эски 
сўздан янгисини, янги нафас, янги 
мавзу топишда намоён бўлади. Бу 
худди семурғ қуши тумшуғидан 
қайта туғилгани сингари ғаро йиб 
жараён. Юзлаб мутафаккирлар 
етишиб чиққан ўлкаларимизда ўз 
сўзини, ўз овозини топиш осон 
эмас.

Зилола хонимнинг юрак ни-
досини бу ерга кўчиргим келди: 
“Мен энг кўп қалам урадиган 
мавзу – бу Ватан туйғуси, мил-
лий қадриятларимиз, бу халқнинг 

ШЕЪР – КЎНГИЛ ТУҒЁНИ

қалбини зирқиратган она тилимиз 
тақдири,  истак ва қувончи. Ким 
бўлишимиздан қатъи назар, биз, 
биринчи навбатда, шу мамлакат-
нинг фарзандимиз, унинг дарди, 
қайғуси, бахти, камоли биздан 
четда эмас”.

Бугунги шоирлар классик 
ёки замонавий услубда 
ёзишга катта аҳамият бе-

радими, деган қизиқиш билан яна 
баъзи фикрларга тўхталмоқчиман. 
Улуғларимиз: “Сўзда сеҳр, шеърда 
ҳикмат бор”, дейдилар. Бу қадимий 
ибора сўзга, шеърга берилган юк-
сак баҳо, қалам аҳли учун мезон-
дир. Дарҳақиқат, шеърда донолик 
ва илм-маърифат  мужассам бў-
лиши керак. Хусусан, бу мезонни 
классик, анъанавий шеъриятимизда 
кўпроқ кўришимиз мумкин.

ХХ асргача биродарлик ва дўст-
лик доирасида муваффақиятли да-
вом этган адабий анъана, адабий 
таъсир масаласи бугун ҳам давом 
этмоқда. Бугунги кунда, XXI аср-
да икки халқ ўртасидаги адабий ва 
маданий алоқаларнинг ривожла-
ниши ёшларга боғлиқ. Ёшларимиз 
ҳам бу миссияни тўғри йўналтирди, 
уфқлар яққол кўриниб турибди.

Уфқингиз ёрқин бўлсин, Зилола 
хоним! Озарбайжон ўқувчиларига 
тақдим этган шеърий гулчамбарин-
гиз муборак!

“Қуёш – кўкнинг абадий тегир-
мон тоши!” дея шеърий лавҳа чиз-
ган Зилола хоним Ватанини севган, 
юртига муҳаббати жўшган, Турон 
ошиғидир”.

Эй Турон фарзанди, 
музаффар ўғлон,

Ватаннинг элтузар 
мард посбони бўл!

Озар тилидан 
Шаҳло ҚОСИМОВА таржимаси.

1929 йили Тожикистон Рес-
пуб ли ка си ҳукуматининг такли-
фига биноан профессионал тожик 
театри ни ташкил этиш учун Ҳам-
за номидаги ўзбек давлат драма 
 театри режиссёри Ҳ.Маҳмудов 
Сталинобод шаҳрига келди. Йи-
гирма тўққиз ёшли тожик про-
фессионал театри ташкилотчиси 
Ҳ.Маҳмудов кўпгина қийин чи лик-
лар га қарамай, қисқа муддатда 
труппа ташкил қилади ва Деҳқон-
лар уйида (ҳозирги В.Маяковский 
номидаги рус драма театри бино-
си) репетицияларни бошлаб юбо-
ради. Дастлаб ушбу гуруҳда етти 

киши фаолият кўрсатган. Улар 
учта актёр, учта мусиқачи ва ре-
жиссёр ҳамда театр ташкилотчиси 
Ҳ.Маҳмудовдан иборат бўлган. Ре-
петициялар оғир шароитда, техник 
ва маиший қийинчиликлар остида 
ўтган. Саҳна деярли безатилмаган, 
зарур ашёлар, либослар, гримлар 
йўқ эди, оддий реквизитлар етиш-
масди. Баъзи спектакллар декора-
циясиз намойиш этиларди. Бундан 
ташқари, миллий драматургиянинг 
йўқлиги ҳам труппанинг аҳволига 
таъсир қиларди. Бироқ журналист-
лар, театр ихлосмандлари ёрдами-
да бир нечта тарғибот характери-
даги пьесалар қўйилди. Шу сабаб 
бошида труппа репертуари асосан 
концерт дастурлари ва бир неча 
тарғибот пьесалардан иборат эди. 
Мавжуд қийинчиликларга қара-
май, 1929 йилнинг ноябрида театр 
актёрлари биринчи спектаклни 
намойиш этишга муваффақ бўл-
дилар. Труппанинг биринчи намо-
йи ши профес сионал тожик театри-
нинг туғилиши сифатида эътироф 
этилди. Тўрт йилдан сўнг театрга 
Лоҳутий номи берилди. 

Áиринчи мавсумда Т.Сама-
дийнинг “Янги ҳаёт”, М.А-
минзоданинг “Наврўз ва 

Гулчеҳра”, М.Юсуфбековнинг 
“Сўнгги золим” каби асарлари 
асосидаги спектакллар намойиш 
этилди. Тожик халқининг оғир 
ҳаёти, унинг яхши турмуш учун 
кураши мавзусидаги мазкур то-
мошалар ҳаваскорлик тўгаракла-
рининг чиқишларини эслатарди. 
Актрисалар ниҳоятда кам бўлгани 
учун аёлларнинг ролларини ҳам 
эркаклар ижро этишига тўғри ке-
ларди. Кўп актёрлар деярли савод-
сиз бўлгани учун жараён суфлёрга 
боғлиқ эди. Бадиий раҳбар Ҳомид 
Маҳмудовнинг асосий вақти ак-
тёрларга саҳна алифбосини, нутқ 
техникасини, пластикани, роль 
устида ишлашни ўргатишга сарф 
бўларди. У тажрибалардан чўчи-
масди, актёр ларни пантомималар-
га, халқ нақллари, фольклордан, 
мумтоз адабиётдан фойдаланишга 
ўргатарди. Хуллас, театрда жид-
дий изланиш борарди. 

Шубҳасиз, труппа аъзолари-
нинг, биринчи навбатда, Ҳ.Маҳму-
довнинг саъй-ҳаракатлари бежиз 
кетмади. Труппа қобилиятли ар-
тистлар ҳисобига кенгайиб борди. 
Ҳамза номидаги театрдан келган 
таниқли актриса Софья Тўйбоева, 
режиссёр Фатхулло Умаров, Бу-
хородан келган актёр Миркарим 

Бошланиши 1- саҳифада

Суратда: Бухоро маориф уйининг давлат драма студияси ўқитувчилари ва талабалар. Иккинчи 
қаторнинг марказида, оқ кўйлакда Ҳомид Маҳмудов. 1924 йил.

Саидов ва бошқалар театр ижодий 
фаолиятига самарали таъсир кўр-
сатдилар. Театр раҳбари Ҳ.Маҳ-
мудов Тожикистон ва Ўзбекис-
тон бўйлаб истеъдодли ёшларни 
излаб топди. Масалан, у Фарғо-
на водийсида бўлиб, Риштонда 
бадиий ҳаваскорлик тўгарагида 
ишлаётган Муҳаммаджон Қоси-
мовни Душанбеда бирга ишлашга 
кўндирди. Бу инсон кейинчалик 
таниқли санъаткорга айланди. 
Шунингдек, Бухоро, Самарқанд, 
Хўжакент ва бошқа жойлардан 
таклиф этилганлар орасида ке-
йин ча лик таниқли актёрлар са-
фидан жой олган А.Бурҳонов, 
А.Азимова, Л.Латипов, Г.Боқиева, 

Н.Гисоев, Х.Шоймардонов каби 
истеъдодлар бор эди. Театр санъ-
атига чексиз муҳаббати, бир неча 
тилларни билиши, одамлар билан 
ишлай билиш тажрибаси туфай-
ли  Ҳ.Маҳмудов профессионал 
миллий оркестр ташкил қилишга 
муваффақ бўлди. Пўлад Аҳмадов, 
ака Шариф Жўраев, Ибодулло, Ғу-
ломризо Ҳусайнов каби маҳаллий 
халқ мусиқачилари билан бирга 
оркестрда Самарқанд ва Бухоро-
дан келган профессионал ижрочи-
лар фаолият кўрсатарди.

1934 йили Ҳ.Маҳмудов рес-
пуб ликада иккинчи профессионал 
театр ташкил қилиш учун Хўжанд 
шаҳрига юборилади. Мусиқали 
драматик театр номини олиб, дав-
лат театрига айланган мазкур дар-
гоҳ ҳаваскорлик тўгараги базаси-
да бунёд этилган. Профессионал 
малакага эга бўлмаган иқтидорли 
ёшлардан ташкил топган труппа 
учун Ҳ.Маҳмудов актёрлик маҳо-
рати, ритмика, рақс, нутқ техни-
каси бўйича машғулотлар ташкил 
этди. Бадиий раҳбар сифатида 
жамоа билан бирга бир неча пос-
тановкани амалга оширди. Мирзо 
Турсунзодани театр га адабий бў-
лим бошлиғи сифатида таклиф қи-
либ, унинг “Ҳукм” асарини қўйди. 
Шунингдек, Раҳим Жалил, Муҳид-
дин Аминзода, Жалол Икромий 
каби ижодкорларнинг илк пьеса-
лари яратилишига ёрдам берди. 
Лекин театрда концерт дастурлари 
асосий ўринни эгаллаган бўлиб, 
жамоа бу борада қизғин фаолият 
кўрсатарди. Ҳ.Маҳмудов ўзининг 
театр санъатидаги фаолияти да-
вомида йигирмага яқин спектакль 
қўйган бўлиб, улар орасида “Бой ва 
Одина”, “Тоҳир ва Зуҳра”, “Амир 
Олимхон”, “Саодат”, “Сохта табиб” 
каби бадиийлиги ва юксак профес-
сионализми билан ажралиб турув-
чи қатор асарларни кўриш мумкин. 

Афсуски, 1935 йили Ҳ.Маҳму-
довнинг кексайиб қолган отаси 
Саид Маҳмуд қатағон қилинади. 
Ҳ.Маҳмудов эса қатағон қилинган 
одамнинг фарзанди сифатида рес-
публика театрларида ишлашдан 
мосуво бўлади. Шундан сўнг кўп 
йиллар Бухоро ва Қарши театр-
ларида ишлаб юради. Иккинчи 
жаҳон уруши охирларига келиб 
Лоҳутий номидаги тожик акаде-
мик драма театрида ижодий муҳит 
оғирлашади. Ижодий жамоанинг 
илтимоси ва республика ҳукума-
тининг розилиги билан Ҳ.Маҳ-
мудов 1944 йили Лоҳутий номи-

даги театрга директор сифатида 
таклиф этилади. Раҳбар сифатида 
театр даги аҳволни яхшилашга, 
ижодни кўтаришга ҳаракат қилган 
директор раҳбарлигида жаҳон ва 
рус классикасидан қатор асарлар, 
жумладан, Шекс пирнинг “Ромео 
ва Жульетта” асари саҳналаштири-
лади. Бироқ “халқ душмани”нинг 
фарзанди тамғаси душманлари-
га қўл келиб, Ҳ.Маҳмудов театр-
ни тарк этишга, хўжалик ишига 
ўтишга мажбур бўлади. Табиати-
даги мағрурлик туфайли кейин ҳам 
театр остонасига қадам босмайди. 
Шу тариқа биринчи тожик  теат ри 
ташкилотчисининг номи кўп йил-
лар сояда қолиб кетади. 

Æамоатчиликнинг, таниқли 
олимлар, журналистлар, 
маданият ва санъат намо-

яндаларининг фаол аралашуви ту-
файли тожик профессионал театри-
нинг асос чиси Ҳомид Маҳмудов 
номи тикланди. Душанбедаги кў-
чалардан бири унинг номи билан 
аталади, В.Маяковский номидаги 
театр биносида, Хўжанддаги дав-
лат мусиқали комедия  театри бино-
сида Ҳ.Маҳмудовга бағиш ланган 
мемориал тахта ўрнатилган, унинг 
номида стипендия, “Ҳомид Маҳ-
мудов” уй-музейи ташкил этилган. 
Тожикис тон Миллий музейида 
Сайид Хўжа Маҳмуд ҳамда Ҳомид 
Саидович Маҳмудовнинг ҳаёти ва 
ижодий фаолияти ҳақида ҳикоя қи-
лувчи экспозиция ташкил этилган. 
Шунингдек, Тожикистон Мадани-
ят вазирлиги, Тожикистон Миллий 
фанлар академияси ҳомийлигида 
Тожикис тон Респуб ликасининг 30 
йиллиги, Ҳомид Маҳмудов тавал-
лудининг 120 йиллиги муносабати 
билан “MAHMUDNOMA” номли 
безакли китоб чоп этилди. Ўзбе-
кистон Рес публикаси Вазирлар 
Маҳкамаси қошидаги Маданият 
ва санъатни ривожлантириш фон-
ди ташаббуси билан Францияда-
ги Лувр музейи да ташкил этилган 
улкан лойи ҳа доира сида Бухоро 
давлат архитектура бадиий музей 
қўриқхонаси томонидан П.Беньков 
қаламига мансуб бобомиз Сайид 
Хўжа Маҳмуд ибн Масъуд образи 
акс эттирилган “Бухоро зодагони” 
(1928) ва “Пиё ла ушлаган тожик” 
(1929) асарларининг намо йиш 
этилгани жуда катта воқеа бўлди. 
Бобомизнинг маърифий фаолия-
ти “Маҳмуднома. Бунёдкор” ки-
тобимизда батафсил ёритилган. 
Ўзбекистон Респуб ликаси Жино-
ят-процессуал кодексининг 83-бан-
дига (“Реабилитация учун асос-
лар”), Ўзбекистон Республикаси 
Президентининг “Қатағон қурбон-
лари меросини ўрганиш ва хотира-
сини абадийлаштириш юзасидан 
қўшимча чора-тадбирлар тўғриси-
да”ги фармойишига мувофиқ бо-
бом, отам Ҳомид Маҳмудовнинг 
падари бузруквори, таниқли жамо-
ат арбоби Сайид Хўжа Маҳмуд ибн 
мулла Масъуднинг номини оқлаш 
ҳамда “Маҳмуднома. Бунёдкор” 
китобини ўзбек тилида нашр этиш 
ишлари юзасидан дастлабки қа-
дамлар қў йил гани биз, оила аъзо-
ларига фахр бағишлайди. 

Баҳодир МАҲМУДОВ

ЗАМОН ФАРЗАНДИ

ЎЗБЕКИСТОН МИСРЛИК 
ЁЗУВЧИ НИГОҲИДА

Талаба Исмоилнинг бошидан кечирган воқеалар 
тизимига тарихий воқеалар қаторида қаҳрамоннинг 
руҳий кечинмалари, орзу-истаклари, армонлари ҳам 
маҳорат билан сингдирилган. Ҳикоя ўттиз тўрт боб, 
эллик саҳифадан иборат. Ҳар бир бобдаги воқеалар 
бир-бирига изчил боғланган эмас. Ҳикоя шоҳ фармони 
баёни билан бошланади:

“Эй, Ўтрор шаҳри аҳолиси...
Тоғлардан мўғуллар тушиб келди...
Шаҳрингизни қуршовга олди.
Огоҳ бўлинглар!
Ҳеч ким чиқмасин, ҳеч ким кирмасин,
Ёрдам беринглар шоҳ аскарларига 

ва шаҳар ҳимоячиларига
Аллоҳ изни билан хатар қайтарилади.
Огоҳ бўлинглар!
Ғалаба фақат Аллоҳдан”.

Шоҳ фармони ҳикоядаги воқеа-ҳодисалар 
тасвирида ўзига хос кириш вазифасини 
ўтайди. Ғитоний шоҳ, шаҳар ҳокими, 

сўнг Чингизхоннинг фармонлари баёни орқали, бир 
томондан, ўрта аср ҳужжатли насрига хос хусусият-
ларни, иккинчи томондан, ўша давр руҳиятини акс эт-
тиради, ҳикояда сажъ услуби етакчилик қилади:

“Эй, Ўтрор аҳли ва меҳмонлари...
Хотиржам бўлинг, шаҳар деворлари мустаҳкам.
Мўғул, албатта, ёзгача кетади.
Уларнинг қамални давом эттиришга қурби етмайди.
Тинчланинг, деворлар мус таҳкам.
Кофирлар улардан ҳеч қачон ўта олмайди”.

Ҳикоянинг иккинчи бобида кўзи боғланган маҳбус 
йигитни судраб, қийнаб тор йўлаклардан олиб ўтил-
ши ва зиндонга ташланиши тасвирланган. Ҳеч қандай 
изоҳларсиз ўша даврдаги Ўтрор шаҳрининг манзараси, 
ёшларнинг бепарволиги, қарияларнинг эса хавф-хатар 
туфайли ғам-қайғуга ботгани кўринади. Ҳикояда му-
аллиф нутқи, асосан, тарихий воқеаларни умумий тас-
вирлашга ҳизмат қилади:

“Даҳанигача совут кийган эркак деди: “Бизнинг 
элчиларни аввал ҳурмат қилмадингиз ва ўлдирдингиз. 
Бу инсонга хос иш эмас. Шуни билингизки, биз бу ерда 
Яратган юборган лашкармиз, унинг норозилигидан 
пайдо бўлганмиз, кимки унинг ғазабига дучор бўл-
са устидан ҳукм ўқиймиз. На йиғлаганга, на шикоят 
қилганга шафқат қилмаймиз. Қанча мамлакатларни 
забт этдик, қанча инсонларни қулга айлантириб қақ-
шатдик. Яратган бизга олам аҳолиси чорак қисми-
нинг устидан ҳукмронлик қилиш имконини берди. Қар-
шилик бефойда. Бизга қаршилик кўрсатма, қалъани 
мустаҳкамламай, дарвозаларни оч”.  

Ушбу парча қамал пайтида Ўтрор шаҳар ҳокими ҳу-
зурига  келган мўғул элчиларига қаратилган нутқдан. 
Жамол ал-Ғитоний эчиларнинг кўчирма гапи орқали  
Ўтрор қамалига, Марказий Осиёни босиб олишга са-
баб бўлган воқеаларга ишора қилади. Ўша пайтда 
Ўтрор ҳокими Ғоирхон мўғуллар карвонида савдогар-
лар ниқобида келган элчи ва айғоқчиларни ўлдиришга 
буюрган эди.

Жамол ал-Ғитоний ҳикоянинг бир нечта ўринида 
шаҳар ҳокими фармони орқали Ўтрор шаҳрининг қа-
мал пайтдаги аҳволи, қалъанинг ниҳоятда мустаҳкам-
лиги, мўғулларнинг эса узоқ вақт қамал қилиш учун 
кучи етмаслиги билан боғлиқ тасвирлар воситасида 
халқнинг руҳини кўтаришга қаратилган даъватларни 
баён қилган. 

“Мўғуллар” ҳикоясининг тузилиши ҳам, услуби 
ҳам  мураккаб.  Ёзувчи тарихий хроника, “ҳикоя ичида 
ҳикоя”, муқаддас Қуръони карим оятларига ишоралар 
каби ўрта аср араб адабиётига хос услуб лар замирида 
янги, замонавий услубдаги асар яратган. Ғитоний бу 
ҳикоясида тарихий билимлар соҳиби, ўзи тасвирлаёт-
ган халқнинг урф-одатлари, анъаналари, дунёқараши-
ни яхши билган маҳоратли ёзувчи сифатида намоён 
бўлади.

Ёзувчи тарихий ва тўқима образларнинг  қиёфала-
рини маҳорат билан яратган. Айниқса, мўғуллар пор-
третига алоҳида урғу беради:

“Унинг юзига жуда яқин ялпоқ, сарғиш мўйлови 
кўтарилиб осилган, қисиқ кўзли, кўкраги қорамтир 
рангли тери билан қопланган қиёфа, башара яқин 
келди. Бу башара атрофида ғалати нарсалар осил-
ган, хуллас, ҳамма нарсада бу одам бошқа элатдан, 
ўз элатидан эмаслигидан далолат бор эди. Балки тиз-
засигача тушган қўпол кийими, оёқларининг калта-
лиги, юзининг япасқилиги, тишлари, кўзлари, ўткир 
қарашлари, бесўнақай қўллари, оқ темир тақилган ва 
маржон билан безатилган теридан тикилган кийим-
лари...”.  

Ғитоний мўғул портретини бош қаҳрамон  Исмоил 
нигоҳи орқали моҳирона чизади. Ёзувчи ўша давр мўғул 
жангчисининг портретини уларнинг қиёфасини – кўз-
лари, юзлари, мўйловлари, терисининг ранги, оёқлари, 
жуссасигача тасвирлаб беради, бақувват ва шафқат-
сиз, золим ва қаттоллигини кўрсатади. Шунинг дек, 
ҳикояда Исмоилнинг зиндондаги ҳолати билан боғ-
лиқ воқеалар тизимида мўғулларнинг ниҳоятда яхши 
қуроллангани, кучлар нисбати тенг эмаслигини таъ-
кидлайди. Ҳикояда мўғул лашкарининг Ўтрор шаҳри 

мудофаасида турган қў-
шинга нисбатан нуфузи 
кам бўлса-да, салоҳия-
ти баландлиги, шу боис 
шаҳарни  босиб олгани 
мантиқан асосланган. 
Ёзувчи тарихнинг ач-
чиқ ҳақиқатларини акс 
эттираркан, бугунги 
кунда, яъни мамлакат 
тинчлиги, осойишта-
лигини сақлашда ниҳоятда сергак, огоҳ бўлиш керак-
лиги, хавф-хатарни олдиндан кўра билиш лозимлиги, 
бунинг учун фақат жангчилар эмас, балки бутун халқ 
курашиши лозимлигига урғу беради.

Таъкидлаш жоизки, Ғитоний ҳикояларида устоз ва 
шогирд образлари муҳим ўрин тутади. Улар орасидаги 
муносабатлар воқеалар жараёнида ўзгариб, ривожла-
ниб боради. “Мўғул” ҳикоясида донишманд шайх Ала-
уддин, “Ибн Ийаснинг бизнинг кунларимизга қайти-
ши ҳақида қитъа” ҳикоясида тарихчи олим Ибн Ийас, 
“Ибн Салам тўғрисидаги хабарлардан сир пардасини 
олиб ташлаш” ҳикоясида тақводор шайх Ибн Салам, 
“Замон карнайчиси” ҳикоясида Маҳфий Маҳди каби 
образлар бунинг ёрқин далилидир. 

Жамол ал-Ғитоний нафақат тарихий, балки замо-
навий мавзуларда ҳам романлар ёзган. 1986 йили Ўз-
бекистонга қилган сафари асосида “Муҳаббат ва шавқ 
номаси” романи шулар сирасидан. Мазкур романда 
ўзбек халқининг юксак маданияти ва бетакрор оби-
далари тасвирланган. Романдаги шаҳарлар тасвири ва 
лирик чекинишлар дўстга нома, яъни мактуб шаклида 
ёзилгани ёзувчига қаҳрамон туйғулари ҳамда кечин-
маларини чуқур очиб бериш имконини яратган. Асар 
қаҳрамони – мисрлик зиёли сайёҳ Ўзбекистонга келиб, 
“сўфийлик қадамжолари”га – Самарқанд ва Бухорога 
ташриф буюради. Айни пайтда асрлар қаърига мажо-
зий саёҳат қилади, ўлканинг бутун тарихини ботиний 
назардан ўтказиб, бир вақтнинг ўзида икки ўлчамда – 
ҳозир ва ўтмишда намоён бўлади. Мазкур роман ёш 
арабшунос Д.Мубарокова томонидан илмий тадқиқот 
ишларларида ўрганилган.

Роман бош қаҳрамони Ўзбекис тонга сафарини 
Тошкентдан бош лайди. Пойтахтда ўзбек санъати би-
лан танишади. У илк бор ўзбек мусиқасини эшитиб, 
ўзбек рақсларини кўриб ҳайратланади ва вужудини 
эгаллаган ҳис-туйғуларини жўшиб ифодалайди. Му-
аллиф Самарқанд шаҳрини Бухоро билан қиёслаб, 
нафақат икки шаҳарни ўхшаш ва фарқли томонлари, 
уларда яшаб ўтган Ибн Сино, Амир Темур, Бибихо-
ним, Мирзо Улуғбек, Камолиддин Беҳзод каби сиймо-
лар ҳақида ҳикоя қилади. 

Жумладан Тошкент тасвири:
“Мен дедим: мен шаҳарга биринчи марта келга-

нимда икки нарсага қиқзиқишимни қаратаман. Булар-
дан биринчиси, шаҳар аҳолисига хос бўлган таомлар-
дан истеъмол қиламан. Сўнгра халқ мусиқасига қулоқ 
тутаман. Яна дедим, бу жойларнинг мусиқаси ғамгин. 
Унда кечмиш асрларнинг аламли оҳанг лари бор. Унда 
ўтган замонлар жаранглари, таназзулга учраш ва 
кўтарилиш, у ернинг қайғулари силсиласи сезилади. 
Назаримда, унда Андалус садолари, Ироқ куйлари, 
Хитой тароналари бордек. Дўстим менинг фикримга 
қўшилиб деди: ҳа, бу юртнинг тарихи жуда қадимий 
ва бу маконнинг ўзига хослиги жуда таъсирчандир”. 

Самарқанд тасвири:
“Самарқанд бўлса, бир кўрганда сеҳр-

ловчи ўзига хос шаҳардир. У жуда маҳо-
батли бўлиб кўринарди. Бухоро ўз чиройини биринчи 
мартадаёқ намоён қилмайди. Уни аста-секин кашф 
этасан. Самарқанд бўлса, бутун кенглиги ва ташқи 
гўзаллиги билан илк лаҳзаларда ўзини, мана мен деб 
намоён қилгандай бўлади.... Бухорода эса, осмон 
шаҳарни ҳар тарф дан ўраб туради. Самарқандда 
осмон устунлар, айвонлар, гумбазлар, нақшлар ора-
сидан очиқ-ойдин кўринади...”

“Бинонинг безаклари олтиндан ишланганга ўхшар, 
насталиқ ва сулс ёзувларида ёзилган, бир-бири билан 
чалкашган, уйғун ҳарфлар эса, сирли ҳужжатлардек 
кўринарди. Улар худди само мўъжизасини ўзида му-
жассам этгандек эди”.

Бухоро тасвири:
“Мен анчадан бери кўришни орзу қилиб юрган Мир 

Араб мадрасасига ҳам етиб келдик. Бу мўъжизани то-
моша қилиш учун унинг қаршисида узоқ туриб қолдик. 
Ушбу меъморий обидадан кўз узолмасдик. Мен ҳам ми-
норани томоша қилиш мақсадида  унга яқинлашдим. 
Мадрасанинг икки буржида  икки минора бўлиб, ми-
норалар орасида эса кўшксимон бино ва  турли арабий 
хатлар битилган пештоқ жилоланди. Ўртадаги саҳн-
да эса каттагина гумбаз бор эди”.

Мисрлик ёзувчи ўзининг “Муҳаббат ва шавқ но-
маси” романида Ўзбекистонга самимий муҳаббатини 
рамзлар, мажозлар орқали кўрсатган бўлса, “Мўғул” 
ҳикоясида Марказий Осиё халқлари тарихига оид 
воқеаларни янгича нигоҳ, янгича тасвир усуллари би-
лан ифодалаган. Бу эса, икки халқ ўртасидаги адабий, 
маданий муносабатлар азалдан шаклланганидан гу-
воҳлик беради.

Дилафрўз МУҲИДДИНОВА,
Тошкент давлат шарқшунослик университети 

кафедра мудири, 
филология фанлари доктори

Бошланиши 1- саҳифада

Муассис: 

ЁЗУВЧИЛАР УЮШМАСИ

Х,амкоримиз: Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан 
0283 рақам билан рўйхатга олинган.
Адади - 1086. Буюртма Г - 238.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 
вазифасини 
бажарувчи
Ҳумоюн 

АКБАРОВ

”Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир:  Шуҳрат АЗИЗОВ

Саҳифаловчи: Нигора ТОШЕВА

Манзилимиз: Тошкент - 100083, Матбуотчилар кўчаси, 32.
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

Болалар бекати

Гул кўп, чаман кўп

Èôòèõîð
Бугун қаддим тоғлардан баланд,
Гўё осмон менинг қўлимда.
Қилгум энди юксакка парвоз,
Кичик орзу қолди йўлимда.

Ватан ҳисси мавжланиб жўшар,
Қоқилсам-да туриб кетаман.
Синовларни шаҳд билан енгиб,
Чўққиларга албат, етаман. 

Мен бахтлиман бахтлилар ичра,
Жаннатмакон юртда яшайман.
Қиёси йўқ ўз диёримнинг
Хизматига доимо шайман.

Равнақи деб фидо бўларман,
Юрагимда орзулар улкан.
Эъзозли юрт Эъзозасиман,
Омадим шул, иқболим кулган.

Óìèäèì ñ´íìàéäè
Умид билан яшамоққа 
Ўргатади бу ҳаёт.
Интиламан юксакларга,
Қўллайди мени сабот.

Балоғатнинг бекатида
Дилимда кўп орзулар.
Мақсад сари ундар мудом
Жўшиб турган туйғулар.

Сўқмоқларда синовлар кўп,
Омад бўлар менга ёр.
Шўнғиб илм денгизига,
Дур, гавҳарлар топгум бор.

Ҳар қандайин рақибни ҳам 
Курашларда йиқаман.
Ҳатто юксак чўққиларга
Насиб қилса чиқаман.

Óêàìíèíã æàâîáè
Нимагадир тинч ҳамма ёқ,
Кўринмайди укам Ўроқ,
На ҳовлида, на уйда бор,
Қайда экан, ахир, шунқор?

Ошхонадан келар овоз,
Борсам турар укам шоввоз,
Идишларни қилиб тоза,
Юваяпти қошиқ, коса.

–Не қиляпсан, укажоним,
Айтгин-чи, сен зўр, чаққоним?
Сўрасам,  дер уйиб қовоқ:
– Чўмиляпти идиш-товоқ.

Ñåìèðèø é´ëè
– Бир кунда юзу қўлинг
Шунча тез семирдими?
Ёки бирор сеҳргар 
Мўъжизаси сирлими?

Нима еб, нима ичдинг,
Ростини айт-чи, қани?
Кошки мен ҳам сен каби
Семира қолсам, Ғани.

–Кўп ҳавас қилма, дўстим, 
Менинг семирганимга.
Билсайдинг, ниш санчилди
Қўл-оёғу танимга.

Укам билан кеча биз 
Ўйинга роса тўйдик.
Билмасдан ариларнинг
Ғашига тегиб қўйдик...

Ìà³òàí÷î³
Кўп мақтанди Азиза,
Юрганича пилдираб.
У деди: –Дадам бугун
Туфли совға қилдилар.

Қаранглар, оппоққина,
Бежирим, зап чиройли!
Сизларда йўқ бунақа,
Туфлимисан киройи.

Шу он деди Мадина:
– Мақтанмагин, Азиза.
Бу жуда ёмон одат
Ташвишинг ортар тезда.

Шу пайт ёғворди ёмғир, 
Қочдилар пана жойга.
Азизанинг туфлиси
Ботиб қолди-ку лойга.

Қизалоқ бўлиб мулзам,
Дўстларидан уялди.
Туфлисин ечиб, уйга,
Оёқ яланг йўл олди.

Эъзоза АЛИМОВА

«ÓÐÓØ ÂÀ ÒÈÍ×ËÈÊ»
£À¥ÐÀÌÎÍËÀÐÈ

Лев Толстой истеъфодаги зобит граф Ни-
колай Толстой ва княгиня Мария Волконская 
оиласида дунёга келган. Ёзувчининг бобоси 
қозонлик губернатор Илья Андреевич Толс-
той ўз хизмат лавозимини суиистеъмол қил-
гани учун ишдан бўшатилганди. Илья Ан-
дреевич ўғилларига ярим миллионча қарз 
қолдириб вафот этади ва буни фарзандлари 
тўлайди.

Қарздорлар турмасига қамалмаслик ва 
отасининг номига доғ туширмаслик учун 
Николай қариқиз Мария Волконскаяга уй-
ланади. Ўша вақтда келиннинг ёши 32 да 
бўлиб, бу XIX аср бошларидаги аёллар учун 
каттагина ёш ҳисобланарди. Бу никоҳ воқе-
аси “Уруш ва тинчлик” романида “Ростов-
лар” сюжет йўналишига асос бўлган. Ёзув-
чи ҳатто персонажларнинг исмларини ҳам 
ўзгартирмаган. Кўнгли ҳам, қўли ҳам очиқ 
ота-Ростов ёзувчининг ота уруғи бўйича бо-
босига ўхшайди. Хасис ва шиддатли Нико-
лай Андреевич Болконский эса Мариянинг 
отасини эслатади.

Умуман, ўз таржимаи ҳолига асосланиб 
ёзилган “Болалик”, “Ўсмирлик”, “Ёшлик” 
қиссаларидан ташқари, бошқа асарларида 
ҳам Лев Толстой кўп ҳолларда ҳаётда кўр-
ган-кечирганларини ҳикоя қилади. “Анна 
Каренина”даги Левин сюжет йўналиши 
графнинг уйланиши ва ундан кейинги 
қалб кечинмаларини акс эттирса, Иртеньев 
ва Нехлюдов(“Тирилиш”)нинг етукликка 
инти лиш лари эса, ёзувчининг ёшликдаги 
руҳий изланишлари натижасидир.

£ÀÄÈÌÈÉ ÒÈËËÀÐÃÀ×À...
Толстой акалари ўқиган Қозондаги Им-

ператор университетида икки йил таҳ-
сил олган. 1844 йили у шартнома асосида 
шарқшунослик (араб-турк) бўлимига қабул 
қилинади. Ёш Толстой дарсларни вақтида 
ўзлаштирмагани учун курсда қолса-да, тил-
шуносликка оид фанларни аъло баҳоларга 
топширади.

Граф Лев Толстойнинг Қозон универси-
тетига киришдаги олган баҳолари:

“29 май – Илоҳиёт – 4; 30 май – умумий 
ва рус тарихи – 1; 30 май – статистика ва 
география – 1; 31 май – математика – 4; 1 
июнь – рус тили – 4; 1 июнь – мантиқ – 4; 2 
июнь – лотин тили – 5; 5 июнь – араб тили 
– 5; 5 июнь – турк-татар тили – 5”.

Ўқув дастурини қайта такрорламаслик 
учун Толстой ҳуқуқшунослик факультетига 
ўтказилади, аммо у ерда бир йилдан ортиқ 
ўқий олмайди. Кейинчалик, ҳарбий хизмат-
да юрганида қумиқ тилини ўрганади. XIX 
асрнинг 70-йилларида қадимги юнон ва 
“Инжил”ни аслиятда ўқиш учун қадимги 
яҳудий тилини ҳам ўрганади.

ÒÎËÑÒÎÉ ¨ÇÃÀÍ ÂÀËÜÑ
Қозон университетидаги ўқишини 

ташлаб кетгач, Толстой бир неча йил “ўз-
лигини излаган”. У гоҳ Ясная Полянада 
деҳқонлар билан янгича муносабат ўрна-
тиш орқали хўжаликни ривожлантирмоқ-
чи бўлади, гоҳ қимор ўйинларига шўнғиб 
кетади, кутилмаганда судлов ишларига қи-
зиқиб қолади. Аммо барчаси жонга тегиб, 
ёш граф қишлоққа кетади ва ҳуқуқшунос-
ликдан якунловчи имтиҳонларни топшир-
майди.  

Бу даврда унда узоқ вақт ва катта қи-
зиқиш уйғотган машғулот мусиқа бўлган 
эди. У Шопен, Шуман, Мендельсон ва Мо-
царт асарларини уйидаги роялда бир неча 
соат давомида ижро этарди, 40-йиллар охи-
рида ўзи ҳам вальс ёзади. Уни ҳозир “Сер-
гий ота” фильмида тинглаш мумкин.

Аммо мусиқа Толстойни қартабозликдан 
қутқара олмади. Шунинг учун ота ўрнида 
қолган акаси Николай унга ҳарбий хизматга 
киришни маслаҳат беради. Ниҳоят, ёзувчи 
ҳаёти ва ижодида ўчмас из қолдирган Кав-
казга йўл олади.

Республикамизнинг деярли барча мактаб-
ларида турли тўгараклар мунтазам ишлаб 
келмоқда. Бу шубҳасиз, юртимиз келажаги 
бўлмиш фарзандларимизнинг ҳар томонлама 
баркамол бўлиб ўсишларида муҳим аҳамият 
касб этади. Тошкент шаҳар Яшнабод туманида-
ги 230-мактаб ўқувчиси Абдуллоҳ Раҳимжонов 
бу ҳақда шундай деди: 

– Мактабимизда ташкил қилинган “Ёш қа-
ламкаш” тўгараги аъзосиман. Тўгарак раҳба-
римиз ҳафтанинг пайшанба ва шанба кунлари 
турли мавзуларда машғулотлар олиб боради. 
Ижод намуналаримизнинг турли босма нашр-

ларда, интернет сайтларида эълон қилинаётга-
ни бизга илҳом бағишлайди. 

Яқинда Чорсу бозорининг шундоққина 
биқинида жойлашган Ўзбекистон табиат му-
зейида бўлиб қайтдик. Айтишларича, бу маскан 
1876 йилнинг июль ойида очилган экан. Шун-
дан буён у уч марта ўз жойини ўзгартирган. 

Музейнинг еттита залини айланиб чиқдик. 
Заллар бўйлаб мамлакатимиз ҳайвонот олами 
турлари витриналарга қўйиб чиқилган. Ҳай-
вонларнинг қотирилган, яъни тулум шаклини 
кўрганда, тўғриси, тирик жонзотга дуч келган-
дек, чўчиб кетдик. Бизни ҳайратга солгани икки 
бош ли қўзичоқ ва бузоқ бўлди. Бундан ташқа-
ри, йўлбарс, тўнғиз, товус, ўрдак, ғоз, бургут, 
кабутар каби йиртқич турлар, парранда ва қуш-
ларни кўрганда, гўёки дала шароитига тушиб 
қолгандек бўлдик. 

Музей мутахассислари бизга Ўзбекис тон-
нинг “Қизил китоби”ни кўрсатишди. Биз ушбу 
китобга музей экспонати сифатида сақланаёт-
ган ноёб турлар киритилганини билиб олдик. 
Хулоса шуки, бундай масканларга тез-тез ке-
либ туришимиз керак. Чунки кўрганларимиз 
умумий тасаввуримизни тиниқлаштирар экан.

Шаҳноза БОТИРОВА 

ТАБИАТ МУЗЕЙИГА САЁХАТ

Анвар НАМОЗОВ 

Тўра бобо телевизорда кўрсатилаётган 
қишки олимпиадага тикилиб ўтириб, феъ-
ли айниди-қолди. У урчиқ йигираётган 
кампирига ўгирилди:

– Тур жойингдан. Менга анови ғилдирак-
ларни топиб бер!

– Нимани? – сўради Ҳалима буви. – Қа-
нақа ғилдирак? Жимгина ўтирсангиз бўл-
майдими, чол?

– Набираларнинг ғилдираклари бўлар-
ди, эсингдами? Тур!

Кампир телевизорга назар ташлади-ю, 
тушунди: экранда бир йигит билан қиз муз 
устида чирпирак бўлиб айланганча конь-
ки учишарди. У чолига ёвқараш қилди-да, 
ишини давом эттираверди.

– Тур, дедим сенга! – дўқ урди Тўра 
бобо.

– Эй, чол, – бобиллаб берди Ҳалима 
буви, – қариганда эсингизни еб қўйибсиз. 
Жимгина ўтиринг, дедим сизга. Ғилдиракка 
бало борми.

– Менга қара, кампир, – деди Тўра бобо, 
– ҳозир Пўлатжон билан келин йўқ, невара-
лар мактабда. Икковимиз би-и-р пигурния 
катания қилайлик.

Бу гап баҳона бўлиб, кампирнинг бирам 
жағи очилди-ей! Чолни тентакдан олиб, 
тентакка солди. Тўра бобога қолса, кампи-
рини бир туртиб овозини ўчирарди-ю, аммо 
олдинги кучи йўқ. Кампир билади, шу боис 
оғзига келганини қайтармайди.

– Тавба, тўғри йўлда юролмай қолгану, 
пигурния қилармиш. Одам ёмон қариса, 
қўрққулик экан-да, а? Бўлмаса, туппа-тузук 
нос чекиб ўтирган чол айнийдими? Бу тил-
бизирда ҳар балони кўрсатаверади. Пигур-
нияга бало борми?

– Менга қара, сен қўрқма, – деди Тўра 
бобо, ўзини дадил кўрсатиб. – Мен қў-
лингдан маҳкам ушлайман. Ҳовлида уч 
марта учамиз, вассалом.

– Ҳой, мен ҳали сизга ўхшаб тентак бўл-
ганим йўқ. Тавба, қўни-қўшни девордан 
кўриб қолса, нима дейди? Бу чол жинни 
бўп қопти, демайдими? Қип-қизил жинни-
лик-ку!

Чол кампири томонга хезланди:
– Э, тилингни...
– Яқинлашманг! Мана шу урчуқ билан 

пешонангизга битта ураман, бошингиз қоқ 
иккига бўлинади, – деди кампир важоҳат 
билан.

Тўра бобо орқага тисланди-ю, дераза-
дан ташқарига қаради.

– Ҳеч бўлмаса, ғилдиракларни топиб 
бер!

– Сизга керакми? Ўзингиз топинг!
Тўра бобо нима қиларини билмай, те-

левизорга тикилди. Муз устидаги йигит 
билан қиз томошасини тугатиб, таъзим 

қилишарди. Кейин бошқа йигит чиқди. 
Жуда моҳир экан. Муз устида туғилган-ов! 
Конькида роса учиб, шартта тўхтади. Бо-
шини оёғига теккизди-да, жойида йигирма 
беш марталар айланди. Кейин яна қаддини 
ростлаб, муз узра учиб кетди.

Чол баттар энтикди. Учишни бир умр 
орзу қилган, ахир! Конькида бўлмасаям, 
ғилдиракда учишга нима етсин! Мазза! 

Битта-битталаб қадам ташламай-
сан. Ўзи “зув” этказиб ҳожатхо-
нага элтиб қўйиб, кейин қайта-
риб олиб келади. Агар қор эриб 
кетмаганида, чол ҳовлига чиқиб, 
калишда бўлсаям муз йўлакда 
учарди.

Тўра бобо ҳассасини дўқилла-
тиб, ҳовлига чиқди. Ошхона, сўнг 
молхонадан ғилдиракли пойаф-
залларни роса қидирди. Тополма-
ди. Неваралари келишини кутиб, 
улардан секин сўраб олишни ўй-
лади, бироқ уялди. Учадиган бўл-
са, улар йўғида учгани маъқул.

Ниҳоят, роликлар топилди. Бо-
лохонада экан. Чол уларни авай-

лабгина олиб тушиб, оёқларига маҳкам 
боғлади. Кейин ўрнидан турмоқчи эди, 
мадори етмади. “Кампи-и-и-р”, деб чақир-
ган эди, ичкаридан “ў-ў-ў-л” деган товуш 
келди. Тўра бобо ҳассасига таяниб, зўрға 
қаддини ростлади. Кейин оёқларини се-
кин ҳаракатлантирди. Кутилмаганда ўнг 
оёғи олдинга кетиб қолди. Чотида нимадир 
“қирс” этгандек бўлди. “Ўлдим, – деб ўйла-
ди Тўра бобо, – аммо кампирга сездирмас-
лигим керак”. Ҳартугул Тўра бобо ҳассаси-
ни ерга маҳкам тираб, фалокатни бартараф 
этган эди. Кейин чап оёғи силжиб кетди. 
Яна нимадир “қирс” этди. “Энди тўчна 

ўлдим”, – қўрқиб кетди Тўра бобо. Муво-
занатни ушлаб қолди. Телевизордаги бояги 
йигитга ўхшаб секин одимлаган эди, илдам 
к-е-е-е-тди. “Мен учяпман, – қийқирди чол 
оғриқни ҳам унутиб. – Керак бўлса, девор-
дан ошиб ўтаман!”

Тўра бобо ўз кучига ишондими, ҳас-
сасини ён томонга улоқтирди. Кейин эса 
учишда давом этар экан, туйқус қўрқиб 
кетди: қандай қилиб тўхтатади? Шундан 
сўнг бақиришга ҳам улгурмай, тўппа-тўғри 
сомонхонага кириб кетди...

Ҳалима буви анчадан сўнг ҳовлига чиқ-
ди. Чолини излаб, дарвоза томонга юрди. Бир 
чеккада ётган ҳассага кўзи тушди. Аввал ён-
ат рофга, сўнг осмонга қаради: “Чол қурмағур 
учаман, девди, ростдан ҳам учдимикан?..”

Сомон уюмига кириб кетган Тўра 
бобо эса миқ этолмас, овози ҳам чиқмас-
ди. “Ишқилиб молга сомон бераман, деб 
орқамга паншахани тиқиб олишмасин”, дея 
қўрқарди у...

* * *
Кечқурун дастурхон бошида Пўлатжон 

билан хотини ўзларини кулгидан зўрға 
тутиб ўтиришарди. Телевизорда чанғида 
учиш мусобақаси кўрсатиларди. Жажжи 
Талъатжон пультни қўлига олиб, бошқа ка-
налга ўтказмоқчи бўлди.

– Тегма, шунда турсин, – деди Тўра 
бобо. – Учишини қара!

Ҳалима буви бобиллаб юборди-я:
– Ҳа, тегма, шунда турсин! Бобонг олим-

пиёда кўриши керак. Бобонг учиши керак! 
Кундузи учгани етмади-да! Янаям баланд 
учмоқчи, ҳа! Бобонг самалўт бўлмоқчи!

Тўра бобо кампирига тумтайиб қаради. 
Пўлатжон эса чидай олмай кулаверганидан 
ёнбошига ағдарилиб тушган эди.

Ҳажв
ия

ҚОИДА ИЛК ФОЙДАДИР 

Бино, иншоотларнинг хавфсизлиги қурилиш-монтаж ишлари бажарилаётганда ёнғин хавфсизлиги қоидаларга қатъий 
амал қилиш орқали таъминланади.  Шу боис барча ходимлар техника  қоидаларига мос махсус кийимбошлар билан таъ-
минланиши ва пайвандлаш ишлари махсус гувоҳномага эга мутахассислар томонидан бажарилиши лозим.  

Қурилиш майдонларини ёнғинга қарши қалқон, бирламчи ёнғин ўчириш воситалари билан таъминлаш ҳам биринчи 
навбатда амалга ошириладиган чоралар сирасига киради. Ишчилар хонасида носоз электр тармоқларидан ва ностан-
дарт электр иситиш мосламаларидан фойдаланмасликлари жоиз.  Газ баллонлар махсус омборхонада ёки қуёш нури 
тушмайдиган бостирмада тик ҳолатда сақланиши шарт. Улар махсус катаклар ёки уяларга ўрнатилади ва камар, занжир 
ёки қисқичлар билан маҳкамланади. Кислород баллонларидан фойдаланиш, уларни сақлаш ва кўчиришда баллон ҳамда 
шланглар мой ва мойли материалларга тегиб кетмаслиги чораларини кўриш зарур. 

 Шунингдек, ҳар бир бинокор, қурувчи, муҳандис мутахассислик талабларини пухта ўзлаштириб, қурилиш жараёнида 
ёнғинларга олиб келувчи ҳар қандай салбий ҳолатнинг олдини олиш юзасидан тегишлича йўриқнома билан таъминлани-
ши даркор. 

С.ХУРРАМОВ,

Олмазор тумани ФВБ НТБ бошлиғи, капитан 

УЧРАШУВ

Олмазор тумани Фавқулодда вазиятлар бўлими шах-
сий таркиби билан “Устоз ва шогирд” мавзусида учрашув 
ўтказилди. Унда раҳбар ва ходимлар ўртасидаги самимий 
муносабат, муштарак мақсад, вазифаларнинг ҳамжиҳат-
ликда бажарилиши хусусида сўз борди.

– Раҳбарлик бу шунчаки одамларни бошқариш, 
маслаҳат бериш, кузатиш, йўналтириш, кўрсатма бериш-
дан иборат эмас, – деди Олмазор тумани Фавқулодда 

вазиятлар бўлими бошлиғи Ш.Ибрагимов. – Тўғри, одатий 
ҳолларда бу мумкин. Аммо фавқулодда ҳолатларда раҳ-
бардаги ғамхўрлик, ташаббускорлик, қатъият, талабчанлик, 
мустақил ҳаракат қилиш ва ходимлар билан маслаҳатлаша 
билиш қобилияти ҳал қилувчи аҳамиятга эга. Учрашувда 
раҳбар шахсидаги ижобий хусусиятлар жамоада устоз-шо-
гирдлик анъаналарини ривожлантириб, соғлом муҳит шакл-
ланишида    муҳим омил бўлиши алоҳида таъкидланди. 

А.МУҲАММАДЖОНОВ, 

Олмазор тумани ФВБ инспектори, катта лейтенант

Огоҳлик


